
ገጽ 11
መሲ ክብረወሰን ሸቶ 
ላሊ ጋ ጨቢጡ

ገጽ 3
ከረን - ታንታርዋ ምልምሊ

ገጽ 5
ነድሪ ጸላም ከብዲ

ገጽ 10
ባህሪያት እንግሊዛውያን 

ደገፍቲ ክለባት ፕሪመር ሊግገጽ 8
ጕዳይ ተደገምቲ 
ፊደላት ትግርኛ

ረቡዕ

ኤርትራ፡ ብ21 ሕዳር ኣብ ማላቦ - 
ኢኳቶርያል ጊኒ ኣብ ዝተቓንዐ ካልኣይ 
ጉባኤ መራሕቲ ሃገራት ኣፍሪቃን 
ቱርኪን ተሳቲፋ።
ኣብ’ቲ መራሕትን ወከልትን 30 

ሃገራት ኣፍሪቃን ፕረዚደንት ቱርኪ 

ኤርትራ፡ ኣብ ካልኣይ ጉባኤ መራሕቲ ሃገራት 
ኣፍሪቃን ቱርኪን ተሳቲፋ

ረሲፕ ጣይብ ኤርዶጋንን ዝተሳተፍዎ 
ጉባኤ፡ ኣብ መንጎ ሃገራት ኣፍሪቃን 
እታ ካብ ዓለም መበል 17 ዝዓበየ 
ቊጠባ ዘለዋ ቱርኪን ዘሎ ኩሉ መዳያዊ 
ዝምድና ይዓቢ ከምዘሎ ተገምጊሙ። 
ንዲፕሎማስያዊ ርክባት ብዝምልከት፡ 

ቱርኪ ኣብ 39 ሃገራት ኣፍሪቃ 
ኤምባሲታት ከምዘለዋ፡ እቲ 27 
ኤምባሲታት ድማ ድሕሪ’ቲ ኣብ 
2008 ኣብ ኢስታንቡል ዝተኻየደ 
ቀዳማይ ጉባኤ መራሕቲ ኣፍሪቃን 
ቱርኪን ከም ዝተኸፈተ ተገሊጹ። 

ብተመሳሳሊ፡ 32 ሃገራት ኣፍሪቃ 
ኣብ ቱርኪ ኤምባሲታት ክህልወን 
እንከሎ፡ ካብዚ እቲ 22 ድሕሪ 2009 
ዝተኸፍተ ከምዝኾነ ተሓቢሩ።
ኣብ ዝሓለፈ ዓሰርተ ዓመታት ኣብ 

መንጎ ቱርኪን ሃገራት ትሕተ-ሰሃራ 
ኣፍሪቃን ዘሎ ንግዳዊ ምልውዋጥ 
ብዓሰርተ ዕጽፊ ከምዝወሰኸ፡ ነቲ 
ኣብ 2013 ናብ ኣስታት 30 ቢልዮን 
ዶላር ዝደየበ ንግዳዊ ምልውዋጥን 
ወፍርን፡ ኣብ 2019 ናብ 50 ቢልዮን 
ዶላር ንምድያቡ ተወጢኑ ከምዘሎ 
ተገሊጹ።
ብተወሳኺ፡ ቱርኪ ኣብ 2015 

ፕረዚደንትነት ጉጅለ-20 ክትርከብ 
ስለዝኾነት፡ ነቲ መዝነት’ዚ ኣብ መንጎ 
ኣባል ሃገራት ናይ’ቲ ጉጅለን ሃገራት 
ኣፍሪቃ ዝርከብአን ኣብ ምምዕባል 
ዝርከባ ሃገራትን ንዘሎ ዝምድና 
ንምድንፋዕ ክትጥቀመሉ ምዃና 
ኣፍሊጣ።

 ጉባኤ መራሕቲ ሃገራት ኣፍሪቃን 
ቱርኪን ኣብ መወዳእታ፡ ኣብ መንጎ 
ክልቲኡ ወገናት ተመስሪቱ ንዘሎ 
ሽርክነት ተግባራዊ ዝገብር መደብ 
ስራሕን ዝርዝራዊ ፕሮጀክትታን 
ኣጽዲቑ። 
እቲ መደባትን ፕሮጀክታትን፡ ኣብ 

ምድንፋዕን ምሕያልን ዝምድናን 
ምትሕግጋዝን ኣብ መዳያት ንግድን 
ወፍርን፣ ሰላምን ጸጥታን፣ ባህሊ፡ 
ቱሪዝምን ትምህርትን፣ መንእሰያትን 
ምስግጋር ቴክኖሎጂን፣ ገጠራዊ 
ቊጠባን ሕርሻን፣ ትሕተ-ቅርጺ ጸዓት፡ 
ቴክኖሎጂ መራኸቢታትን መጓዓዝያን 
የጠቓልል።
ኤርትራ፡ ኣብ’ቲ ጉባኤ ብኣቶ 

ቢንያም በርሀ፡ ቀዳማይ ጸሓፊ ኣብ 
ቀዋሚ ልኡኽ ኤርትራ ኣብ ሕብረት 
ኣፍሪቃን ቊጠባዊ ኮሚሽን ኣፍሪቃን 
ተወኪላ ነይራ።

ኣብ ዝሓለፈ 10 ኣዋርሕ ናይ’ዚ 
ዓመት’ዚ ኣብ ወጻኢ ዝነብሩ 
ኤርትራውያን ዝለኣኹዎ ኣስታት 
ሰለስተ ሚልዮን ናቕፋ፡ ንዝምልከተን 
ስድራ ስውኣት ከምእተዓደለ፡ ኣብ 
ጨንፈር ሚኒስትሪ ዕዮን ሰብኣዊ 
ድሕነትን ዞባ ደቡብ ሓላፊ ማሕበራዊ 
ድሕነት ኣቶ ፍራይ መሓሪ ሓቢሩ። 
እቲ ሓገዝ ኣብ ዝተፈላለየ 

ከባቢታት ንዝርከቡ ስድራ ስውኣት 
ከምእተዋህበ ዝጠቐሰ ኣቶ ፍራይ፣ እዚ 
ሰናይ ተግባር’ዚ፡ ዜጋታት ኣብ ልዕሊ 
ስድራ ስውኣት ዘለዎም ኣኽብሮትን 
ሓልዮትን ዘርኢ ምዃኑ ኣረዲኡ።
እቶም ወለዲ መብዛሕትኦም 

ብዕድመ ዝደፍኡ ኣብ ርእሲ 

ዞባ ደቡብ፡ ኣብ ወጻኢ 
ዝነብሩ ዜጋታት ዝለኣኹዎ 
ሰለስተ ሚልዮን ናቕፋ  
ንስድራ-ስውኣት ተዋሂቡ

ምዃኖም ካብ ርሑቕ’ውን ስለዝመጹ፡ 
ንውሕስነት ተባሂሉ እቲ ሓገዝ ብቸክ 
ከምእተዋህቦም ብምሕባር ድማ፣ ነቶም 
ኣብ ምንቅስቓስ ዝሽገሩን ዝሸምገሉን 
ግን፡ ናብ’ቲ ዘለውዎ ብምኻድ እቲ 
ገንዘብ ኣብ ኢዶም ከምእተዋህበ 
ኣብሪሁ።
ሓገዝ ዝተገብረሎም ስድራ ስውኣት 

ብወገኖም፣ ኣብ ወጻኢ ዝነብሩ ዜጋታት 
ጐኒ-ጐኒ’ቲ ብመንግስቲ ዝግበረሎም 
ደገፍ፡ ከም ደቆም ይኣልይዎምን 
ይሕብሕብዎምን ከምዘለዉ፡ እዚ 
ድማ ካብ’ቲ ቅዱስ ናይ ምትሕግጋዝ 
ባህሊ ህዝቢ ኤርትራ ዝብገስ ምዃኑ 
ብምሕባር፣ ምስጋናኦም ኣቕሪቦም 
ገሊጾም።

ምድልዳል ዝምድና ወለዲ ምስ 
ኣብያተ-ትምህርቲ፡ ኣብ ምሕያል 
መስርሕ ምምሃርን ምስትምሃርን 
ልዑል ኣስተዋጽኦ ስለዘለዎ 
ክድፋኣሉ ከምዝግባእ፡ ኣመሓዳሪ 
ንኡስ ዞባ ኣቑርደት ኣቶ ተኽለብርሃን 
ገብረወልዲ ኣዘኻኺሩ።
ምስ ነበርቲ 15 ምምሕዳራት 

ከባቢ ናይቲ ንኡስ ዞባ ኣብ ዘካየዶ 
ርክብ፡ ኣቶ ተኽለብርሃን፡ ምምሕዳር 
ንኡስ ዞባ ኣቑርደት ምስ ጨንፈር 
ሚኒስትሪ ትምህርቲ ብምትሕብባር 

ኣቑርደት፡ ምድልዳል ዝምድና ወለዲ 
ምስ ኣብያተ-ትምህርቲ ክድፋኣሉ 

መዘኻኸሪ ቀሪቡ
ኣበርቲዑ ይነጥፍ ከምዘሎ 
ብምጥቃስ፣ ኣብ ዓመተ-ትምህርቲ 
2014/2015 ኩሉ ክመሃር ዝግብኦ 
ነባሪ ኣብ መኣዲ ትምህርቲ ክጽንበር 
ብምጽዋዕ፣ ወለዲ ደቆም ናብ 
ትምህርቲ ክልእኹን ክከታተሉን 
ተላብዩ።
ሓላፊ ጨንፈር ሚኒስትሪ 

ትምህርቲ ኣብቲ ንኡስ ዞባ መምህር 
ዓብደላ ዑመር ብወገኑ፣ መንግስቲ 
ኤርትራ ገዚፍ ወጻኢ ብምስላዕ ኣብ 
ርሑቕ ገጠርት ከይተረፈ ኣብያተ-

ትምህርቲ ብምህናጽ ኩሉ ዜጋ 
ክመሃር ዝኸፈቶ ዕድል ዓቢ ጸጋ 
ምዃኑ ብምሕባር፣ ወለዲ ኣገዳስነቱን 
ረብሓኡን ብግቡእ ተገንዚቦም ደቆም 
ከምህሩን ከተባብዑን ኣተሓሳሲቡ።
ነበርቲ ብግደኦም፡ ተኸፊቱሎም 

ንዘሎ ዕድላት ድሕሪ ምምስጋን፡ 
ዝምድናታቶም ምስ ኣብያተ-
ትምህርትን መምህራንን ኣብ 
ምድልዳልን ደቆም ኣብ ምክትታልን 
ብተገዳስነት ክሰርሑ ምዃኖም 
ኣረጋጊጾም። 

ሳምራዊት መለስ
ምስጋና ተዓገስ

ኤደን ሃብተኣብ
ነብያት ጸጋይ

ለይ-ኣውት

ሓበሬታ ካብ ሚኒስትሪ ጥዕና
ሚኒስትሪ ጥዕና፡ ከምቲ ልሙድ ብምኽንያት ሃገራዊ ቅነ ጥዕና 

ህጻናትን ስነ-መግብን ካብ 26 ክሳብ 30 ሕዳር 2014 ምዕዳል 
ቫይታሚን ኤን ክታበትን ከካይድ ኢዩ። ቫይታሚን ኤ ኣብ እንምገቦ 
መግቢ ዝርከብ ድቂ መኣዛዊ መግቢ/ጥረ-ነገር ኢዩ።
ካብ ኣሕምልቲ ከም ካሮት፡ ዱባ፡ ቁስጣ
ካብ ፍረታት ከም ማንጉስ፡ ኣራንሺ
ከምኡ’ውን ካብ ጸባ፡ ስጋ፡ ዓሳ፡ ጸላም ከብዲ፡ እንቃቑሖ ወዘተ. . . 

ድማ ክንረኽቦ ንኽእል።
ብዘይካ እዚ ህጻናት ተወሳኺ ቫይታሚን ኤ ስለዘድልዮም ሚ/ሪ ጥዕና 

ኣብ ነፍሲ-ወከፍ 6 ኣዋርሕ ይዕድል ኢዩ። ስለምንታይ ቫይታሚን ኤ 
ንህጻናት ይወሃብ? ምኽንያቱ
-	 ሕማም ናይ ምክልኻልን ምጽዋርን ዓቕሚ የሕይል።
-	 ካብ ጋህምን ዑረትን ይከላኸል።
-	 ከምኡ’ውን ንዕብየት ቆልዑ ይሕግዝ።
ስለዚ ኩሉኹም ወለድን መቕርብን ካብ 6 ኣዋርሕ ክሳብ 5 ዓመት 

ዝዕድሚኦም ህጻናት፡ ናይ ክታበት ካርዶም ሒዝኩም፡ ኣብዚ ተጠቒሱ 
ዘሎ ዕለት ናብ ዝቐርበኩም ትካል ጥዕና ወይ ግዝያዊ መዐደሊ ነቑጣ 
ከይድኩም ደቅኹም ቫይታሚን ኤ ከም ዝወስዱን ከም ዝኽተቡን 
ክትገብሩ ሚኒስትሪ ጥዕና የዘኻኽር።

ሚኒስትሪ ጥዕና

ሓረስቶት ዞባ ጋሽ-ባርካ፡ ሳላ 
ጻዕሮምን ህጡር ክራማትን ንዝተረኽበ 

ሓረስቶት ዞባ ጋሽ-ባርካ፡ ኣብ ምእካብ ምህርቲን ተረፍ 
ምህርትን ብንጥፈት ይሰርሑ ኣለዉ

ርቡሕ እቶት ኣእካልን ቃንጫን 
ብግቡእ ኣብ እዋኑ ንምእካብ ኣብ 

ሓያል ስራሕ ተጸሚዶም ከምዘለዉ፡ 
ኣብ ጨንፈር ሚኒስትሪ ሕርሻ’ቲ ዞባ 

ሓላፊ ልምዓት ብቚሊ ኣቶ ኣቡበከር 
ዑስማን ሓቢሩ።
ንኤሪና ኣብ ዝሃቦ ሓበሬታ ኣቶ 

ኣቡበከር፡ ክራማት ሎም-ዘበን ኣብ 
ኩሉ ከባቢታት ዞባ ጋሽ-ባርካ ብዓቐኑን 
ዝርግሐኡን ጽቡቕ ብምንባሩ፣ 
ኣብተን ደንጒዩ ዝጀመረለን ንኡሳን 
ዞባታት’ውን እንተኾነ ዘራእቲ ኣብ 
ደረጃ ፍረ ከምዝበጽሐ ብምጥቃስ፡ 
ሓረስቶት ነዚ ተረኺቡ ዘሎ ምህርቲ፡ 
ክኽሰት ካብ ዝኽእል ተርእዮ ጸያቕ 
ማዕጺድን ባልዓትን ንምድሓን 
ይነጥፉ ከምዘለዉ ገሊጹ።
ሓረስቶት ኣብ ዝሃብዎ ርእይቶ፣ 

ጥሉል ክራማትን ኣብ እዋን ማሕረስ 
ኣብ ምቕርሐ ትራክተራት ዝነበረ 
ምቕርሐን ንኣድማዕነት ሕርሻዊ 
ንጥፈታቶምን እቶቶምን ብእወታ 
ከምዝጸለዎ ብምግላጽ፣ ተመዲበናሎም 

ዘለዋ ናይ መኸዳ ማሽነሪታት ኣብ 
ርእሲ ዋሕደን ደንጒየን ስለዘለዋ፡ 
ዝምልከቶ ኣካል ነዚ ኣብ ደረጃ 
እቶት በጺሑ ዘሎ ምህርቲ ኣቓልቦ 
ሂቡ እኹላት ኣኼድቲ ኣብ እዋኑ 
ክቕርበሎም ኣዘኻኺሮም። 
ነዚ ሕቶ ሓረስቶት ብዝምልከት 

ኣብ ዝሃቦ ሓበሬታ ኣቶ ኣቡበከር፡ 
ነቲ ናይ ኣኼድቲ ማሽነሪታት ጸገም 
ምስ ማእከል ህዝባዊ ኣገልግሎት 
ተክኒክ ዞባ ጋሽ-ባርካ፣ ምምሕዳራትን 
ሚኒስትሪ ሕርሻን ተወሃሂዶም 
ፍታሕ ንምምጻእ ይጽዕሩ ከምዘለዉ 
ብምብራህ፣ ሓረስቶት ነተን ናይ 
መንግስቲ ማሽነሪታት ከይተጸበዩ፡ 
ብዘለዎም ናውትን ናይ ውልቂ 
ኣኼድቲን ተጠቒሞም ምህርቶም 
ይኹን ተረፍ ምህርቲ ብግቡእ 
ክእክቡ ጸዊዑ።

ስሩዕ ትምህርቲ ክረኽቡን 
መሃይምነት ከጥፍኡን ንዝኸፈተሎም 
ዕድል ብዝበለጸ ክጥቀሙሉ 
ከምዝጽዕሩ፡ ነበርቲ ጋርሳይ - ንኡስ 
ዞባ ኣቑርደት ገሊጾም። 
እቶም ነበርቲ፡ ኩነታት ትምህርቲ 

ንምፍላጥ ካብ ሚኒስትሪ ትምህርቲ 
ምስ ዝመጹ ሓለፍትን መሻርኽቶምን 
ኣብ ዝገበርዎ ርክብ፡ ኣብ 2008 ኣብ 
ከባቢ ጋርሳይ ድሕሪ ምጥርናፎም፣ 
ቤት-ትምህርቲ ስለዝተዋደደትሎም 
ደቆም ተጠቀምቲ ናይዚ ጸጋ’ዚ 

ክኾኑ ከምዝበቕዑ፡ ጎኒ-ጎኑ ድማ 
ተኻፈልቲ መደባት ትምህርቲ 
ንዓበይቲ ከምዝኾኑ ኣረዲኦም።
ኣብ ሚኒስትሪ ትምህርቲ 

ዳይረክተር ጨንፈር ምክትታልን 
ምርግጋጽን ብቕዓት ትምህርቲ 
ኣቶ ኣብርሃም ተኽለ ኣብ ዘስመዖ 
ቃል፣ ትምህርቲ ካብ መሰረታውያን 
ሰብኣዊ መሰላት ስለዝኾነ፡ መንግስቲ 
ብዕቱብ ጠሚቱ ገዚፍ ወፍሪ 
ይገብረሉ ከምዘሎ ብምጥቃስ፡ ነፍስ-
ወከፍ ዜጋ ነዚ ተገንዚቡ ክመሃር 
ኣዘኻኺሩ።
ወኪል ማዕከን ህጻናት ውድብ 

ሕቡራት ሃገራት - ዩኒሴፍ ድማ፣ 
መንግስቲ ኣብ ኩሉ ከባቢታት ናይ 
ትምህርቲ ዕድል ከፊቱን ኣብያተ-
ትምህርቲ ኣዋዲዱን ብነጻ ምምሃሩ፡ 
ኣብ ትምህርቲ ንዘለዎ ተገዳስነትን 
ኣብ ዜጋታቱ ንዘለዎ ሓልዮትን 
ዘነጽር ኮይኑ፡ ንካልኦት ኣብነት 
ምዃኑ ኣስሚሩሉ።
ሓላፊ መደብ ትምህርቲ ንዓበይቲ 

ኣቶ ወልዱ በርሀ ድማ፣ ነበርቲ ናይ’ቲ 
ከባቢ ንዝረኸብዎ ዕድል ብተገዳስነት 
ክጥቀሙሉን ክከታተልዎን፡ 
ብፍላይ ደቂ-ኣንስትዮን ኣቦታትን 
መሃይምነት ንምጥፋእ ብዝበለጸ 
ክደፍኡሉ ተላብዩ።
ኣብ መወዳእታ፡ ኣመሓዳሪ ንኡስ 

ዞባ ኣቑርደት ኣቶ ተኽለብርሃን 
ገብረወልዲ፣ ኣብቲ ከባቢ  ዘሎ 
ኩነታት ትምህርቲ ንምግምጋም 

ንዝተገብረ ዑደት ድሕሪ ምምስጋን፣ 
ምምሕዳር’ቲ ንኡስ ዞባ ኣብ 
ምምዕባል ትምህርቲ ካብኡ ዝሕተት 
ከማልእ ቅሩብ ምዃኑ ኣረጋጊጹ።
ኣብቲ ስነ-ስርዓት፡ ብስእልታት 

ዝተሰነየ ንገስጋስ ትምህርቲ 

ነበርቲ ጋርሳይ፡ ካብ መሃይምነት ክገላገሉን ስሩዕ ትምህርቲ 
ንክረኽቡን ንዝተኸፍተሎም ዕድል ብዝበለጸ 

ከምዝጥቀሙሉ ገሊጾም

ዝምልከት ኣስተምህሮን መግለጺን 
ተዋሂቡ።
ጋርሳይ፡ ካብ ኣቑርደት ንሸነኽ 

ምብራቕ 15 ኪሎ-ሜተር ርሒቓ 
እትርከብ ኮይና፣ ልዕሊ 250 ስድራ-
ቤታት ይነብራኣ።                               

ኣማኑኤል በርሀ

“ዙራ’ሞ ሃገርካ ጠምት ተዓዘባ
ሃብታም ብተፈጥሮ ዓዲ ወሓይዝ 

ሩባ
ዓበይቲ ኣኽራናት ዓበይቲ ታባ
ትሽዓተ ብሄራት ተባዕ’ዩ ህዝባ፡
. . .ምጭውቲ ከረንና ባርካ 

ትሰግረላ
ማካላሲ ኦርተላ ናይ ጀራዲን 

ስፍራ።” 
ከረን - ሃብታም ብተፈጥሮ ዓዲ 

ወሓይዝ ሩባ። ከረን - ዓበይቲ 
ኣኽራናትን ታባታትን ዝኸበባ 
ከተማ። ከረን - ላንኪትን ድቦከትን 
ዝተቖነና ጎራዙ ብሌን፡ ሰብ ሽልል 
ቆልዑ ትግረ፡ ጋመ ዝቑነአን ደቂ 
ትግርኛ ሓቢረን ዝነብራላ ከተማ። 
ከረን - ምጭውቲ ከተማ። ከረን 
- ብናይ ጀራዲን ስፍራታት 
ዝተኸበበት ቦታ።
ሰኑይ ንጒሆ ካብ ዕዳጋ ሰንበት 

ሓጋዝ ዝተመልሳ ብወገን ምዕራብ፣ 
ካብ መስመር ኣፍዓበት ሓመልማሎ 
ዝወሓዛ ብወገን ሰሜን፣ ካብ ከባቢታት 
ሓሊመንተል ዝመጽኣ ብምብራቕ፣ 
ብደቡብ ካብ ዘለዋ ንኣሽቱ ዓድታት 
ዝነቐላ ቃፍላይ ኣግማል፡ ብኹሉ 
ኣንፈት ነታ ከተማ ይዝረዋኣ - 
መዓልቲ ዕዳጋ’ዩ። ሽዑ መዓልቲ 
ኣብ’ዛ ከተማ፡ ካብ መካይን ኣግማል 
ይበዝሓ ይኾና’የን። ሰኑይ ኣብ’ዛ 
ከተማ ዘይሰለጠን፡ ሰሉስ ተጠራኒፈን 
ንዒላበርዕድ’የን ዘምርሓ። ብዝሒ 

ከረን - ታንታርዋ ምልምሊ

ናይ’ዘን ኣግማል፣ ጻዕዳ ዝልባሶም 
ነበርታ ብፍላይ ዓረብ ክዛረቡ ከለዉ፣ 
ኣብ’ቲ እንዳ ሻሂታት በበይኑ ዓይነት 
ፉልን መሎኽያ፡ ባምያ. . . ኣዚዞም 
ክምገቡ ከለዉ፣ ምስ’ታ ኣዝያ ዓባይ 
ጥንታዊት መስጊድ ደሚርካ፣ ኣብ 
ገለ ናይ ቱርኪ ከተማ ዘለኻ ኮይኑ’ዩ 
ዝስመዓካ። ብኣንጻሩ ኣብ ገለ ክፋል 
ናይ’ዛ ከተማ ዘለዉ ህንጻታት ድማ፡ 
ንንእሽቶ ክፋል ከተማታት ኤውሮጳ 
ይመሳሰሉ። እቲ ቀንዲ ፍሉይነት ስነ 
ህንጻ ናይ’ዛ ከተማ ግን፡ ብቕድታት 
ኤክለቲክን ራሽናሊዝምን ዝተሰርሑ፡ 
ብጻዕቆም መወዳድርቲ ዘይብሎም 
ህንጻታታ’ዮም - ከረን። ካብ ከረን 
ሆቴል ንምዕራብ ኣብ ዘሎ ጎደና፡ 
ኣብ የማነ-ጸጋም ዘለዉ ከም ባንክ፡ 
ምምሕዳር ከተማ፡ ሲነማ፡ ሆስፒታል. 
. . ዝኣመሰሉ ናይ ኣርት ዴኮን 
ኤክለቲክን ህንጻታት፡ ነዛ ከተማ 
ተጠማቲት ይገብርዋ።

ከረን ብኹሉ ወገናታ ብጎቦታት 
ዝተኸበበት ኮይና፡ ስማ’ውን ካብኡ 
ዝነቐለ “ጎቦ” ማለት’ዩ። እዛ ካብ 
ኣስመራ ንወገን ሰሜናዊ ምዕራብ 
91ኪ.ሜ. ርሒቓ እትርከብ 
ምጭውቲ ከተማ፣ ንባርካ፡ 
ንናቕፋ፡ ንሳዋ፡ ንከበሳ  መሰጋገሪት 
ድልድል ስለዝኾነት፡ ብዙሕ 
ንካልኦት ከተማታት ዘይርኣየ ሰብ፡ 
ብውሕዱ ሓንሳብ ኣብ ህይወቱ 
ክርእያ በቒዑ’ዩ። እዛ ካብ ጽፍሒ 
ባሕሪ ኣብ ኣስታት 1390ሜትሮ 
በሪኻ ዝተደኮነት ከተማ፡ ኣብ’ዚ 

ሕጂ እዋን ኣብ 20ታት ዲግሪ 
ሰንቲግረይድ ዝበጽሕ ጥዑም 
ንፋሳት’ዩ ዘለዋ። ካብ ጥቅምቲ 
ክሳብ ለካቲት ማእከላይ (15-30 
ዲግሪ ሰ.) ኩነታት ኣየር ክህልዋ 
ከሎ፣ ካብ መጋቢት ክሳብ ሰነ ኣብ 
ዘሎ ወርሓት ግን ምቖት’ዩ። እዛ 
ካብ ሰነ ክሳብ ፍርቂ መስከረም 
ዝናብ እትረክብ ከተማ፡ ዓመታዊ 
ኣስታት 410 ሚ.ሜ ዓቐን ዝናብ 
ተመዝግብ። ውሕጅ ዓንሰባ’ውን 
ተቐኒትዋ ስለዝሓልፍ፡ ማእከል 
ዕዳጋታት ፍሩታን ኣሕምልትን 
ክትከውን የኽእላ። ብፍርያት 
ጸባ’ውን ልልይቲ ስለዝኾነት፡ ኣብ 
እንዳ ሻሂታት ናይ’ዛ ከተማ ርጒኦ 
ምስታይ ዝውቱር’ዩ - ሓፊስ 
ርጒኦ።
ኣብ 1460 ሜትሮ ብራኸ ተደኲኑ 

ዝርከብ ፎርቶ፣ ጥንታዊ መስጊድ፡ 
ደዓሪት፡ ዕዳጋ፡ መቓብራት ጥልያንን 
እንግሊዝን ካብ ተጠመትቲ ክፋላት 
ናይ’ዛ ከተማ’ዮም። ጂራ ፊዮሪ 
ናይ’ዛ ከተማ’ውን ዋላ’ኳ ሰፊሕ 

ኣይኹን፡ ከም መሐበሪ ናይ ዝኾነ 
ኣንፈት ስለ ዝውሰድ ዝና’ለዎ። 
መቓብራት ወተሃደራት ጥልያንን 
እንግሊዝን፡ ነዛ ከተማ ብዓለማዊ 
ታሪኽ ተጠማቲት ይገብርዋ። 
መጋቢት 1941፡ ወተሃደራት 
እንግሊዝ ንወተሃደራት መሶሊኒ 
ኣጥቂዖም፡ ኣብ ምዕራባዊ ወገን 
ናይ’ዛ ከተማ - ጥንቁልሓስ (ስቡሓት 
ተዋዲኦም ማለት’ዩ ብቋንቋ ብሌን) 
ምዝዛም ካልኣይ ኲናት ዓለም ኣብ 
ምብራቕ ኣፍሪቃ ኮነ።
እዛ ብስፍሓታ ድሕሪ ኣስመራ 

ኣብ ካልኣይ ደረጃ እትስራዕ ኣስታት 
145 ሽሕ ነበርቲ ዘለውዋ ከተማ፡ 
ዝበዝሑ ተቐመጥታ ብሌን፡ ትግረን 
ትግርኛን’ዮም። ብዙሓት ነበርታ 
ብሌን ስለዝኾኑ ከኣ፡ ኣብ’ዛ ከተማ 
ሰኑይ ናይ መርዓ ዳሳት ምርኣይ 
ኣዝዩ ልሙድ’ዩ። ብኹሉ ኣንፈት 
ድማ ድምጺ ፋምፋም ይስማዕ - 
ያታዊት መሳርሒ ሙዚቃ። ከረን 
- ታንታርዋ ምልምሊ፣ ከረን - 
ምጭውቲ ከተማ።

ከረን ሆቴል

ጥዑምዝጊ ተስፋይ

“ዓሻ ዓሊኖር ቅድሚ ገድሊ፡ ኣብ ገድልን፡ ድሕሪ ገድልን” ብዝብል ኣርእስቲ፡ ኣብ ጋዜጣ ሓዳስ ኤርትራ ዓምዲ “ዕላል ምስ 
ታሪኽ” ብተኸታታሊ ክቐርብ ዝጸንሐ ጽሑፍ፡ 19 ታሕሳስ 2014 ኣብ መፈጸምታ ከም ዝበጽሐ ዝዝከር እዩ። ንዛንታ ዓሻ ዓሊኖር፡ 
ብሓፈሻ ድማ ንዓምዲ “ዕላል ምስ ታሪኽ” ብዝምልከት፡ ኣንበብቲ  ዝሰደዱልና ርእይቶ፡ ነቐፌታን ሓሳባትን ድማ እነሆ ናብ ኣንበብቲ 
ነቕርቦ። ንኹሎም ሓሳባቶም ዘካፈሉና ኣንበብቲ እናኣመስገንና ድማ ተሳትፎኹም ይደንፍዕ ንብል።        

ካብ ነዊሕ እዋን ኣትሒዘ ተኸታታሊ ናይ ዓምዲ “ዕላል ምስ ታሪኽ” እየ። ኣብ 
ዝሓለፈ እዋን ብተኸታታሊ ዝወጽእ ዝነበረ ዛንታ ተጋዳሊት  ዓሻ ዓሊኖር እውን 
ብዘይምቁራጽ ኣንቢበዮ። ዝዀነ ሰብ ብቐሊሉ ዘይፈልጦ ታሪኽ ካብ ኣፍ እቶም 
ፈጸምቱ ከተቕርቡልና ብምኽኣልኩም ምስጋና ይግበኣኩም እዩ’ሞ የቐንየልና። ኣብ 
ዝመጽእ እዋናት እውን ከምኡ ዝበለ ታሪኽ ክቐርበልና ንጽበ። ከም ኣንባባይ መጠን 
ከኣ ናይ ገዛእ ርእሰይ ርእይቶ ወስ እንተ ኣበልኩ ቁሩብ ሓገዝ ክዀነኩም ይኽእል 
እዩ ዝብል እምነት ስለ ዘለኒ እየ። ንሓሳባተይ ኣብ ጋዜጣ ከተቃልሑለይ ከኣ እጽበ። 
እቲ ኣብ ጋዜጣ ዝወጽእ ታሪኽ ናይ’ቶም ሰባት፡ ንኹሉ ታሪኾም ክንዲ ብዝርዝር 
ዝነግር ኣብ ገሊኡ ቁርጽ ቁርጽ እናበለ ብሓጺሩ እዩ ዝኸይድ ነይሩ። ነቲ ዝዝንተወሉ 
ሰብ ጽቡቕ ገይርና ብኹሉምሉ ምእንቲ ክንፈልጦ ብሰፊሑ እንተ ዝጸሓፍ ጽቡቕ 
ነይሩ እብል። ጥራይ ናይ ገድሊ ታሪኹ ዘይኰነ፡ ቅድሚ ናብ ገድሊ ምውጽኡ 
ዝነበሮ ታሪኽ እውን ኣስፍሕ ኣቢልኩም እንተ ተዘንትዉልና ስሓብነት ምሃለዎ ድማ 
እብል። ኣብ ዝቕጽል ጽሑፋት ብሰፊሑ ክትገልጹልና ድማ እጽበ።      

ኣብርሃም ሰመረ ኣስመራ

ዕላል ምስ ታሪኽ ኩሉ ግዜ እየ 
ዘንብቦ። እቶም ሰባት ዝሓለፍዎ 
መሪር ሽግር ከንብብ ከለኹ ናይ 
ብሓቂ እየ ዝግረም። ካብኡ ድማ 
ብዙሕ ተማሂረ። ሽግርን ጸገምን 
ወላ እንተ መረረ ኣብ መወዳእታ 
ሓላፋይ ምዃኑ ስለ ዘዘንቱ፡ ኣነ 
እውን ኣብ ጸገማት ጽንዕቲ ኰይነ 
ተስፋ ከይቆረጽኩን ከየማረርኩን 
ንኹሉ ጸገማት ክሓልፎ ከም 
ዝኽእል ተማሂረ። ኣብ ገድሊ 
ጓል ኣንስተይቲ ሰፍ ዘይብል 
ጸገማት እናጓነፋ ማዕረ ደቂ 
ተባዕታይ ትቃለስን ትጓዓዝን ከም 
ዝነበረት ድማ ባዕላ ምስ ኣዕለለት 
ክኣምን ክኢለ። እቲ ምስ ኣወዳት 
ማዕረ ማይ ክትወርድ ከላ፡ ማዕረ 
ኣወዳት ተዋጊኣ ሓላፊት ኰይና 
ንኣወዳትን ኣዋልድን ክትመርሕ 
ከላ፡ ካብ ሕክምና ከይሓወየት 
ናብ ድፋዕ ክትምለስ ከላ፡ ምስ 
ተማረኸት እውን ድንብርጽ 
ከይበላ ሓሳባ ክትገልጽ ከላ፡ ኣብ 
ሱዳን ምስ ከደት ምቾት ደልያ 
ኣብኡ ክትተርፍ ዘይምኽኣላ፡ 
ብዙሕ ግዜ ተወጊኣ ከላ እንደገና 
ኣብ ድፋዕ ኰይና ክትዋጋእ ከላ. 
. . ኩሉ ምስ ኣንበብኩ፡ ኣብ 
ገድሊ ዝነበረት ጓል ኣንስተይቲ 
ሓያል ምዃና ካብ ዛንታ ዓሻ 
ዓሊኖር ርእየዮ። ንሕና ድማ 
ማዕረ ኣወዳት ክንሰርሕን 
ጸገም ክንጻወርን ከም እንኽእል 
ኣእሚኑኒ እቲ ዛንታ። ድሕሪ 
ሕጂ እውን ናይ ጓል ኣንስተይቲ 
ዛንታ ከተቕርቡልና እላቦ። 

መንእሰይ ሰሚራ ማሕሙድ 
- ጊንዳዕ   

ቅድሚ ሕጂ ኣብ ዕላል ምስ ታሪኽ ዘለኒ ሓሳባት እትገልጽ ደብዳቤ ጽሒፈልኩም 
ነይረ። እታ ደብዳበ ክሳብ ሕጂ ኣይወጽአትን። ሕጂ ከኣ ንኻልኣይ ግዜ እየ 
ዝጽሕፈልኩም ዘለኹ’ሞ ተገዲስኩም ኣብ ጋዜጣ ክተውጽኡለይ እላበወኩም። 
ዕላል ምስ ታሪኽ ካብ ቀደም ኣትሒዘ እየ ዘንብብ። ከምኡ ዝበለ ሓቀኛ ታሪኽ 

ይምስጠኒ እዩ። ከም ርእይቶይ ከኣ ኣብ’ቲ ናይ ውግእን ገድልን ጥራይ ዘይኰነ 
ዋዛታትን ፍሉይ ኣጋጣሚታትን እናሓወስኩም እንተ ተዘንትዉልና ዝያዳ ምጸበቐ 
ነይሩ። ኣብ ኩሉ መነባብሮና ዘሕዝኑ ይኹኑ ዘሐጉሱ ወይ ዘገርሙ ነገራት ከም 
ዘጋጥሙና ፍሉጥ እዩ። እዚኣቶም ኣብ’ቲ ታሪኽ እንተ ኣትዮም ድማ መማቕርቲ 
እዮም ዝዀኑ። ንኣብነት ኣብ ዝሓለፈ ክፋል “ቦዲ ካብ ራሻ፡ ናብ ጣሻ” እንተ 
ርኢና፡ ዋዛታትን ዘሕዝኑ ፍጻመታትን ስለ ዝነበሮ ዝያዳ ሰሓቢ ነይሩ። ኣብ’ዛ ናይ 
ዓሻ ዓሊኖር ግን ኩሉ ብዛዕባ ቁም ነገር ጥራይ እዩ ነይሩ። ስለ’ዚ እቲ ታሪኹ 
ዝዝንቶ ዘሎ ሰብ፡ ኣብ ውልቃዊ ሂወቱ ዘጋጠሙዎ ሕማቕ ይኹን ጽቡቕ ነገራት 
ብግልጺ እንተ ተጻሒፉ ሰብ ከንብቦ ከሎ ይሰሓብ እዩ። እምበኣር ዕላል ምስ 
ታሪኽ ኣዛናዪን ቁም ነገር ዘለዎን ኰይኑ ክቐርብ እላቦ። ብተወሳኺ ኣብ ጽሑፍ 
ውሑድ ዘይኰነ ናይ ፊደላት ጌጋ ተርእዩ ስለ ዘለኹም፡ ኣብ ዝመጽእ ኣድህቦ 
ክትገብሩሉ ኣለኩም። 

ኣለም ብርሃነ - ኣስመራ

ዓምዲ ዕላል ምስ ታሪኽ ኣዝያ መሳጢት እያ። እቲ ታሪኽ ልብ ወለድ 
ዘይኰነስ  በቶም ሰብ ታሪኽ ዝንገር ሓቀኛ ዛንታ ብምዃኑ እቲ ኣብኡ 
ዝግለጽ ኩሉ ኣደናቒ ነገራት ሰብ ክኣምኖ ይኽእል። ዝሓለፈ ክፋል “ዓሻ 
ዓሊኖር፡ ቅድሚ ገድሊ ኣብ ገድሊን ድሕሪ ገድልን” ደቂ ኣንስትዮ ኣብ 
ገድሊ ዝነበረን ትብዓትን ተወፋይነትን ዘርኢ እዩ ነይሩ። ዓሻ ኣብ ገድሊ 
ከመይ ከም ዝነበረት ብመጠኑ ፈሊጥና። ኣብ ናታ ሂወት ግን ብሰፊሑ 
ኣይተገልጸን። ንኣብነት ኣደኣ መዓስ ከም ዝዓረፋ፡ ኣሕዋታ መዓስ ከም 
ዝተሰውኡ፡ ክሳብ ናጽነት ዝኸውን ምስ ካልእ ሰብ ፍቕሪ መስሪታ ከም 
ዝነበረትን ዘይነበረትን . . . ዝብሉ ሕቶታት ኣይተመለሱን። ድሕሪ ናጽነትከ 
ኩነታት መነባብሮኣ ከመይ ከም ዘሎ፡ ደቃ ኣብ ምንታይ ደረጃ ከም 
ዝበጽሑ እውን ኣይተገልጸን። ስለ’ዚ እቲ ዛንታ ብሰፊሑ ይግለጽ ስለ ዘየለ፡ 
ድሕሪ ሕጂ ኣብ ኩሉ ነገራት ናይቲ ሰብ ዘተኰረ ገይርኩም ኣስፊሕኩም 
ከተቕርቡልና እላቦ። 

ሳሌም - ካብ ኣስመራ

ዕላል ምስ ታሪኽ ሓንቲ ካብ 
ዘንብበን ዓምድታት ናይ ጋዜጣ 
ሓዳስ ኤርትራ እያ። ብሓቂ ከኣ 
ብስሞም ጥራይ ዝፈልጦም ዝነበርኩ 
ሰባት ከመይ ዝበለ ታሪኽን ዛንታን 
ከም ዘለዎም ክፈልጥ ምስ ጀመርኩ 
ኣብኣቶም ዝነበረኒ ክብሪ መሊሱ 
እዩ ወሲኹ። ንሰብ ከም ሰብ ጥራይ 

ክትፈልጦን ብዛዕባ ታሪኹ ኣዕሙቕ 
ኣቢልካ ክትፈልጦን ዓቢ ፍልልይ እዩ 
ዘለዎ። እዚ ኩሉ ተጋዳላይ ኢልና 
እንጽውዖ ዘለና ሰብ ናጽነት ንምምጻእ፡ 
ኣብ ገድሊ ከመይ ዝበለ ኣጸጋሚ 
ኩነት ከም ዝሓለፈ፡ ክንደይ ዝፈትዎም 
ብጾቱ ቀቢሩ ከም ዝጸንዐን፡ ብታሪኽ 
እንተ ዘይተዘንትዩ ደው ኢሉ ክኸይድ 
ጥራይ ክትርእዮ ከለኻ ካብ ዝዀነ 
ይኹን ተራ ሰብ ፈሊኻ ክትፈልዮ 
ኣይትኽእልን ኢኻ። ብዛዕባ’ቲ ኣብ 
ዕላል ምስ ታሪኽ ዝወጽእ ዘሎ ጥራይ 
እየ ዝዛረብ ዘለኹ እምበር፡ ዝዀነ ሰብ 
እውን ዛንታኡ እንተ ዘይፈሊጥካ ዘለካ 
ኣረኣእያ ከም ኩሉ ሰብ ሓደ ዓይነት 
ገይርካ ኢኻ እትርእዮ። ዛንታኡ 
ክትፈልጥ እንተ ክኢልካ ግን ካብኡ 
እትመሃሮ ብዙሕ ጽቡቕ ነገር ኣሎ። 
ኣብ’ቲ ሰብ ዘለካ ኣረኣእያ እውን 
ይቕየር። ታሪኽ ገድልና ድማ እዚ 
ሓድሽ ወለዶ ካብ’ቶም ኣብ ገድሊ 
ዝነበሩ ሓርበኛታት ክሰምዖ ከሎ ዝያዳ 
ክኣምኖን ክወርሶን ከም ዝኽእል 
ኣየጠራጥርን። ኣብ ዝቕጽል  ብሰፊሑ 
ከተቕርቡልና ድማ እላቦ። 

ግደይ ኣብርሃም ኣስመራ                     

ዶ/ር ኪዳነ ተኽላይ

ጸላም ከብዲ ድሕሪ ቆርበት ዝዓበየት 
ህዋስ ኣካላትና’ያ። እዛ ኣብ የማናይ 
ወገን ጎድኒ ብኸፊሉ ብታሕተዎት 
መሰናግለ ተዓቂባ እትረከብ ህዋስ 
ብዙሕ ጥቕምታት ኣለዋ። ጸላም ከብዲ 
ኣብ ምዕቃብን ምምስራሕን ክፋላት 
መኣዛታት መግቢ ዓቢ ተራ ትጻወት፣ 
ዝተፈላለዩ መድሃኒታትን ሃሳዪ ዝኾነ 
መርዝታትን ናብ ንኣካላት ዘይጎድእሉ 
መልክዕ ትቕይር። ብተወሳኺ ፈሳሲ 
ሓሞት ተዳሉ’ሞ እዚ ሓሞት ከኣ ኣብ 
ምሕቃቕ ስብሕን ካልእን ይውዕል። 
ካብ መድመይቲ ክከላኸሉ ዝኽእሉ 
ብዙሓት ባእታት’ውን ተዳሉ። 
ጸላም ከብዲ ዝተፈላለዩ ምኽንያታት 

መጉዳእቲ ክወርዳ ይኽእል። 
መብዛሕትኡ እዋን ከኣ ብረኽስታት 
ወይ ከም ሳዕቤን ገለ ገለ መድሃኒታትን 
ኣልኮላዊ መስተን ይስዕብ። ማህሰይቲ 
ጸላም ከብዲ ቅጽበታዊ ወይ’ውን ቀስ 
ብቐስ (ሕዱር) ክኸውን ይኽእል። 
እዞም ዝተጠቕሱ ኣገደስቲ ጥቕምታት 
ከኣ ቀስ ብቐስ ይጎድሉ።   
ከምዚ ኣብ ላዕሊ ዝተገልጸ ነድሪ 

ጸላም ከብዲ ብዝተፈላለዩ ምኽንያታ 
ይስዕብ። እቲ ግኑን ጠንቂ ነድሪ ጸላም 
ከብዲ ብረኽስታት ክስዕብ ዝኽእል’ዩ። 
ረኽስታት ካብ ባልዓትን  ዝተፈላለዩ 
ባክተርያን ክሳብ ዝተፈላለዩ ዓይነታት 
ቫይረሳት የጠቓልል። ካብ ቫይረሳት 
እቶም ገኒኖም ዝርኣዩ  ሀፓታይትስ 
ኤ፡ ቢ ከምኡ’ ውን  ሲ ተበሂሎም 
ይጽውዑ። ሀፓታይትስ ኤ ቅጽበታውን 
መብዛሕትኡ እዋን ባዕሉ ዝገድፍን 
ክኸውን ከሎ፡ ሓደገኛነቱ  ክሳብ 
ሞት ከስዕብ ዝኽእል’ዩ። ሀፓታይትስ 
ቢ ከምኡ’ውን ሲ ጠንቅታት ሕዱር 
ሕማም ጸላም ከብዲ ክኸኑ ከለዉ፡ 
ቀስ ብቐስ ድማ ናብ ሳዕቤናት ሕዱር 
ሕማም ጸላም ከብዲ የምርሑ። 
ጸላም ከብዲ ብዝኾነ ምኽንያት ኣብ 

እትንድረሉ፡ ዝተፈላለዩ ምልክታት 
ክርኣዩ ይኽእሉ። ቃንዛ ከብዲ ኣብ 
ከባቢ ጸላም ከብዲ እትርከቦ ሓደ ካብ 
ምልክታት ረኽሲ ጸላም ከብዲ’ዩ። 
እዚ ድማ ኣብ ላዕለዋይ የማናይ ሸነኽ 
ከብዲ ማለት’ዩ። ተምላስ፡ ዕግርግር 
ምባል፡ ሓፈሻዊ ድኻም ኣካላት፡ ረስኒ 
ኣካላት፡ ምዕጻው ሸውሃት ካብ ዝጥቀሱ 
ምልክታት’ዮም። ምብጫው ጻዕዳ ዓይኒ 
ወይ ቆርበት’ውን ካብ ገኒኖም ዝርእዩ 
ምልክታት ሕማም ናይዛ ህዋስ’ዮም። 
ብልምዲ ምብጫው ቆርበት ‘ወይቦ’ 
ተባሂሉ ይጽዋዕ። ወይቦ ሓሚሙ/ማ 
ከኣ ይበሃል። ምብጫው ቆርበት 
ብሕማም ጸላም ከብዲ ጥራይ ዝኽሰት 
ምልክት ኣይኮነን። ምብጫው ቆርበት/ 
ዓይኒ ብዙሕ ካልእ ጠንቅታት ኣለዎ።  
ገለ ካብ ጠንቅታት ነድሪ ጸላም ከብዲ 

እዞም ዝስዕቡ ምጥቃስ ይከኣል፡-
ሀፓታይትስ ኤ (hepatitis A)፡ እዚ 

ሓደ ካብ ዓይነታት ቫይረስ ኮይኑ፡ ካብ 
ሕሙም ሰብ ናብ ጥዑይ ብጽሬቱ 
ዘይተሓለወ መግቢ ወይ ፈሳሲ 
ክመሓላለፍ ይኽእል። እዚ ዓይነት 
ድቀ-ሂወታዊ ካብ ዝሓመመ ሰብ 
ምስ ቀልቀል ንደገ ይወጽእ’ሞ፡ መግቢ 
ክብክል ዕድል ምስ ዝረክብ፡ ናብ ካልእ 
ሰብ ክመሓላለፍ ዕድል ይረክብ።
ሀፓታይትስ ቢ (hepatitis B)፡ 

ቀንዲ መተሓላለፊ ናይዚ ዓይነት 
ቫይረስ፡ ፍኑው ጾታዊ ርክብ’ዩ። እዚ 
ሕማም ብዝተበከሉ በላሕቲ ነገራት 
ከም ላማ፡ መቐስ ወይ መርፍእ’ውን 
ይመሓላለፍ’ዩ። ካብ ኣደ ናብ 
ዕሸል’ውን ሓደ ካብ መገድታት 
መተሓላለፊ’ዩ። ኮይኑ ግን እዚ ሕማም 
ካብ ኣደ ናብ ናጽላ/ ህጻን ብምጥባው 
ኣይመሓላለፍን’ዩ።
ሀፓታይትስ ሲ (hepatitis C)፡ 

እዚ’ውን ከም ሀፓታይቲስ ቢ ካብ 
ዝተበከለ ደም ዝምጽእ ኮይኑ፡ ብኸምዚ  

ኣብ ግዜ ህጻንነት ብኽያት 
ኣዝዩ ግኑን ተርእዮ እዩ። ከይበኸየ 
ዝዓበየ ሰብ ክህሉ ኣይክእልን። 
ህጻናት ዝተፈላለየ ምኽንያታት 
ብዝመንቀሊኡ ክበኽዩ ይርኣዩ’ዮም። 
ቅንኢ፡ ስንባደ፡ ፍርሂ፡ ጸርፊ፡ ባእሲ 
ምስ መዘና፡ ምፍላይ ካብ ኣደ፡ ኣቦ 
ወይ መቕርብ . . . ወዘተ ገለ ካብቶም 
ኣብ ብዙሓት ዝጎርሑ ህጻናት ዝርኣዩ 
ጠንቂ ቁጥዐን ብኽያትን’ዮም። 
ሓደ ህጻን ኣምሪሩ ንንውሕ ዝበለ 
ግዜን ተደጋጋምን ክበኪ ክትሰምዕ 
ኣሸጋሪ’ዩ። ብፍላይ “እዚ ኮይነ፡ 
ከምዚ ደልየ” ኢሉ ክነግር ዘይክእል 
ህጻን ምስ ዝኸውን። ከምዚ ዓይነት 
ብኽያት ንወላዲ/ኣላዪ ዘሰክፍን ናብ 
ዘፍርህን’ዩ። 
ሓደ ህጻን ምስ ዝጠሚ፡ ክድቅስ 

ምስ ዝደሊ፡ ካብ ዘለዎ ኣቀማምጣ 
ክቕይር ምስ ዝደሊ፡ ኣብ መራሃጺ 
ወይ መሓሰስያ ህጻን ጸላዕላዕ ምስ 
ዝብሎ’ውን ክበኪ ይኽእል’ዩ። ገለ 
ህጻናት’ውን ኣቓልቦ ናይ ወለዲ ምስ 
ዝውሕዶም ወይ ምስ ዝበዝሖም 
ክበኽዩ ይርኣዩ’ዮም። እዚ ምስ 
ዝኸውን፡ ክሕቆፉን ጡብ ወይ 
መግቢ ምስ ዝወሃቡን፡ መሓሰስያ ምስ 
ዝቕየርን ብቐሊሉ ክእበዱ ይኽእሉ። 
ህጻን ደሓን እናመሰለ ብኽያትን 

ንብዓትን ምስ ዝቕጽል፡ ንምዝሓሉ 
ክትቃለስ ይግባእ። ሓደ ህጻን ምስ 
ዝበክን ንምእባዱ ኣሸጋሪ ምስ 
ዝኸውንን፡ ንምእባዱ መሰረታውያን 
ክኾኑ ዝኽእሉ ነጥብታት ስዒቦም 
ይቐርቡ፦
•	 ብህድኣት ክትእብድ 

ፈትን። ንባዕልኻ ክትርበሽ ኣይግባእን። 

ነድሪ ጸላም ከብዲ
ናይ ሀፓታይትስ ቢ ድማ ተመሳሳሊ 
መተሓላለፊ መገዲ ኣለዎ።
መርዚ፡- ምብራዝ ወይ ምስማም 

ንጸላም ከብዲ ዝሃስን ናብ ቅልጡፍ 
ዕንወት ከምርሕን ዝኽእል’ዩ። ምስማም 
ከም ፈተነ ነብሰ ቅትለት ወይ’ውን 
ከም ፈውሲ ከጋጥም ይኽእል። ሰባት 
ካብ ዝተፈላለዩ ብሂላት ወይ ግጉይ 
መረዳእታ ተበጊሶም፡ ፈውሲ ሕማም 
ተባሂሉ ቆጽለ መጽሊ በጽቢጾም ክሰትዩ 
ይርኣዩ’ዮም። እዚ ድማ ብፈውሲ ሓበሻ 
ዝፍለጥ’ዩ። እዚ ግጉይ ኣፈዋውሳ 
ንዝተፈላለዩ ሕማማት ተባሂሉ 
ይዝውተር። ሓደ ካብቶም ሕማማት 
ንወይቦ ተባሂሉ ዝዝውተር’ዩ። ከምዚ 
ኣብ ላዕሊ ዝተጠቕሰ ጸላም ከብዲ፡ ሓደ 
ካብ ጥቕምታት ጸላም ከብዲ ንኣካላት 
ክምርዙ ዝኽእሉ ንምጽራይ’ዩ። ኮይኑ 
ግን እዞም ነገራት ካብ ዓቕማ ንላዕሊ ምስ 
ዝኾኑ፡ ንባዕላ ሃስዮም ናብ ደም ኣካላት 
ይጽንበሩ’ሞ፡ ምልክታት ሕማም ጸላም 
ከብድን ኣብ ኣካላት ዘስዕብዎ ሃስያን 
ይቕጽል። ኣብ ዝተሃስየት ጸላም ከብዲ፡ 
ጥቕሚ ዘይብሉን ሓደገኛን ንወይቦ 
ተባሂሉ ዝወሃብ ቆጽለመጽሊ፡ ኣብ’ዛ 
ኣብ ሂወት ኣዝያ ጠቓሚት ዝኾነት 
ህዋስ ዘስዕቦ ዕንወት ንምግማቱ ዘጸግም 
ኣይመስልን። ምኽንያቱ ኣብ ዘላታስ 
ተወሰኻታ’ዩ ነገሩ። ንህጻናት ቆጽሊ 
ጀፊዕካ ምስታይ ብዙሕ እዋን ዝርአ 
ኣዝዩ ሓደገኛ ልምዲ’ዩ። እዚ ክሳብ 
ሞት ዘብጽሕ ግጉይ ፍወሳ ክተርፍን 
ኩሉ ሰብ ዓገብ ክብሎን ከኣ ይግባእ።
ኣልኮላዊ መስተ፡- ኣልኮላዊ መስተ 

ነድሪ ጸላም ከብዲ’ውን ሓደ ካብቶም 
ሸለል ኢልካ ዘይሕለፉ ሕማማት’ዩ። 
እዚ ነድሪ’ዚ ጸላም ከብዲ ክትሓብጥ 
ጠንቂ ይኸዉንን  ክጎድኣን። ኣልኮላዊ 
መስተ ቅጽበታዊ ነድሪ ጥራይ ዘይኮነ፡ 
ጠንቂ ሕዱር ሕማም ጸላም ከብዲ’ውን 
ክኸውን ይኽእል።

ብኽያት ህጻናት

ኣቕሪብካ ብምሓዝ ብህድኣት 
ብምዝራብ ወይ ብምዝያም ክእበድ 
ይኽእል’ዩ። ብልዙብ ቃላት “ደሓን 
ዲኻ/ኺ” ብምባል ክትዛረቦ ፈትን።
•	 ንህጻን ብፍኹስ ዝበለ 

ኣካላቱ ምስ ዝድህሰስ፡ ደስ ክብሎን 
ብኽያት ከጉድልን ይኽእል።
•	 ንህጻን ብምሕቋፍ፡- 

ብምሕዛል፡ ወይ’ውን ዝኸይድ ምስ 
ዝኸውን ኣብ ቀረባ ምስ ዝዛወር 
ክዛነን ብኽያቱ ክገድፍን ይኽእል።
•	 ስምዒትካ ምግላጽ፡

- ክርዳእ ዝኽእል ምስ ዝኸውን 
በቲ ኩነት ከምዝሓረቕካ ምግላጽን 
ምግናሕን’ውን ንገለ ካብ ብኽያቶም 
የገላግሎም’ዩ።
•	 ህጻን ክትእብድ 

ዘይምኽኣልካ፡ ቈልዓኻ ትስእኖ 
ኣይምሰልካ። ገለ እዋናት ህጻናት ስቕ 
ኢሎም ብዘይትፈልጦ ምኽንያት 
ክበኽዩ ይርኣዩ’ዮም። ይኹን’ምበር 
ብኽያት ህጻናት ምልክት ሕማም 
ዝኾነሉ እዋናት’ውን ከምዘሎ 
ምዝንጋዕ ኣይግባእን። ረስኒ፡ 
ቀጨውጨውታ፡ ሰዓል፡ ውጽኣት፡ 
መንፋሕቲ፡ ተምላስ ገለ ካብቶም 
ብቐሊሉ ክርኣዩ ዝኽእሉ ምልክታት 
ክኾኑ ከለዉ፡ ብኽያት ኣብ እዋን 
ሽንቲ ማይ ወይ ቀልቀል፡ ምሕካኽ 
እዝኒ ገለ ካብ ሓበርቲ ሕማማት 
እዮም። ብኣተኲሮ ከኣ ምዕዛብ 
ይግባእ። ኣካላት ምፍታሽ፡- ህጻን 
ከይረኣኻዮ ወዲቑ ወይ ተሃሪሙ 
ክኸውን ይኽእል’ዩ። ዝርአ 
ስምብራት፡ ምልሕጻጽ ወይ ሕበጥ 
ምፍታሽ ድማ ጠንቂ ብኽያት ዝኾነ 
ቃንዛ ምልላይ ይከኣል።

ዳሃብ
 ዳዊ

ት -
 ቤተ

ልሄም
 ታደሰ

ዞባ ማእከል ኣስመራ

ሂወት ሞጎስ ዘወልዳይ ምባል ተሪፉ፡ ሂወት ሞጎስ በርሀ 
ተባሂሉ ይተኣረመለይ ስለዝበለት፣ ዝቃወም እንተሎ፡ 
ን16/12/14 ሰዓት 8፡00 ቅ.ቀ ኣብ 1ይ ቤ/ፍ 5ይ 
መጋባኣያ ቁ.39 ይቕረብ።

ወ/ሮ ኢዮርሳሌም ገብረኣልፋ በዓል ቤተይ ጴጥሮስ 
ገረዝግሄር ካብ 6/10 ሃገር ሓዲጉ ምስ ከደ፡ ደሃይ ስለዘይብሉ 
ጥፉእ ምዃኑ ይረጋገጸለይ ስለዝበላ፣ ዝቃወም እንተሎ፡ 
ን11/12/14 ኣብ 1ይ ቤ/ፍ 8ይ መጋባኣያ ይቕረብ።

ኣብ መንጎ ከሳሲት ወ/ሮ ጠይባ ጣህር ኑርሑሴን ተኸሳሲ 
ኣቶ ነጋሽ ኑር በሽር ዘሎ ሲቪላዊ ክርክር፡ ተኸሳሲ 
ብኣድራሽኡ ክርከብ ስለዘይተኻእለ ን11/12/14 ሰዓት 8፡
00 ቅ.ቀ ኣብ 1ይ ቤ/ፍ 5ይ መጋባኣያ ቁ.39 ይቕረብ።

ኣብ መንጎ ይግባይ በሃሊ ወልደግርግሽ ዑቕባሚካኤል 
መልሲ ወሃብቲ ወረ/ነፍ ዮሱፍ ወራሕ 1.ወ/ሮ ሶፍያ ግደይ 
በርሀ፡ ወ/ሮ ነጃት ዮሱፍ ወራሕ ዘሎ ናይ ገዛ ምልቃቕ 
ጉዳይ፡ መልሲ ወሃብቲ ተጸዊዐን ን19/12/14 ኣብ 1ይ 
ቤ/ፍ 3ይ ይግባይ መጋባኣያ ይቕረባ።

ተስፋኣለም መርሃዊ ተስፋማርያም ምባል ተሪፉ፡ ግርማይ 
ብርሃነ መለስ ተባሂሉ ይተኣረመለይ ስለዝበለ፣ ዝቃወም 
እንተሎ፡ ን9/12/14 ኣብ 1ይ ቤ/ፍ 3ይ መጋባኣያ 
ይቕረብ።

ኣቶ ኣካሉ ምሕጹን ክንፈሚካኤል ምባል ተሪፉ፡ ኣካለ 
ምሕጹን ክንፈሚካኤ ተባሂሉ ይተኣረመለይ ስለዝበሉ፣ 
ዝቃወም እንተሎ፡ ን23/12/14 ሰዓት 8፡00 ቅ/ቀ ኣብ 1ይ 
ቤ/ፍ 10ይ መጋባኣያ ቁ.52 ይቕረብ።

ወ/ሮ ዮርሳሌም ኣብርሃ ገብረዝጋብሄር፡ በዓል ቤተይ ኣቶ 
ዮሴፍ ብርሃነ ገብረዮውሃንስ ኣብ ወርሒ 11/2005 ካብ 
ንነብረሉ ገዛ ዕዳጋ ሓሙስ ምስ ወጸ ክሳብ ሎሚ ዕለት 
ደሃይ ዝበሃል ስለዘይብሉ ጥፉእ ተባሂሉ ይወሰነለይ ስለዝበላ፣ 
ዝቃወም እንተሎ፡ ን17/12/14 ሰዓት 8፡00 ቅ/ቀ ኣብ 1ይ 

ቤ/ፍ 2ይ መጋባኣያ ይቕረብ።

ኮማዊ ቤት ፍርዲ ገዛ ባንዳ

ወ/ሮ ኣኽበረት ሃይለ ገብረየሱስ፡ ኣቦና ኣቶ ገብረስላሰ 
ዘርአን ኣደና ወ/ሮ ቅዱሳን ኣብርሃም ዘርኣሃይማኖትን 
ስለዝሞቱ፡ ኣነ ምስ 5 ኣሕዋተይ ወረስቲ ምዃንና 
ይረጋገጸልና ስለዝበላ፣ ዝቃወም እንተሎ፡ ን19/12/14 ኣብ 

ቤ/ፍ ይቕረብ።

ኮማዊ ቤት ፍርዲ 
ማይተመናይ ፖራዲዞ ጸጸራት

ኣቶ ዳኒኤል ነጋሽ ዳሽም፡ ወላዲትና ወ/ሮ ሓዳስ ኣብርሃ 
ጎንጨ ስለዝሞተት፡ ኣነ ምስ 4 ኣሕዋተይ ጥራይ ወረስቲ 
ምዃንና ይረጋገጸልና ስለዝበሉ፣ ዝቃወም እንተሎ፡ 
ን22/12/14 ኣብ ቤ/ፍ ይቕረብ።

1.ሳሚኤል የማነ ወልደኣብ 2.ወ/ት ፌቨን ኪሮስ ባህታ፡ 
ክልቴና ሰብ ሓዳርን ሰብ ቃልኪዳንን ኔርና እንተኾነ 
ብዘጋጠመና ዘይምርድዳእ ጉዳይና ብፍትሕ ተፈጺሙ። 
ስለዚ ነዚ ዝተገብረ ፍትሕ ይጽደቐልና ስለዝበሉ፣ ዝቃወም 

እንተሎ፡ ን22/12/14 ኣብ ቤ/ፍ ይቕረብ።

ኮማዊ ቤት ፍርዲ ኣኽርያ

ተስፊት ብርሃነ ኢሰያስ፡ ኣደይ ዝፋን ዳኒኤል ኣስፍሃ 
ስለዝሞተት፡ ኣነ ምስ 1 ሓፍተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ ን17/12/14 ኣብ 
ቤ/ፍ ይቕረብ።

ኮማዊ ቤት ፍርዲ ቁሸት

1.ኣቶ ሃብተማርያም እምባየ ተሰማ 2.ወ/ሮ ማኣዛ ተስፋጼን 
ደበሳይ፡ ወድና ስምኦን ሃብተማርያም እምባየ ስለዝተሰውአ፡ 
ንሕና ወለዱ ወረስቲ ምዃንና ይረጋገጸልና ስለዝበሉ፣ 
ዝቃወም እንተሎ፡ ን11/12/14 ኣብ ቤ/ፍ ይቕረብ።

ዞባ ዓንሰባ ከረን

ድራር መሓመድ ሳልሕ ምባል ተሪፉ፡ ድራር ሳልሕ 
ሙሳ ተባሂሉ ይተኣረመለይ ስለዝበለ፣ ዝቃወም እንተሎ፡ 
ን2/12/14 ኣብ ቤ/ፍ መጋባኣያ ይቕረብ።

ወ/ሮ ሚልዮን ዮውሃንስ፡ በዓል ቤተይ ኣቶ በረኸት ብርሃነ 
ተዓገስ ካብ ወርሒ 11/2008 ኣብ ምም/ከ/04 ዝርከብ ገዛና 
ወጺኡ ስለዘይተመልሰን ኣበይ ከምዘሎ ደሃይ ስለዘይብለይ 
ናይ ጥፉእ መረጋገጺ ይወሃበኒ ስለዝበላ፣ ዝቃወም እንተሎ፡ 
ን2/12/14 ኣብ ቤ/ፍ መጋባኣያ ይቕረብ።

ኮማዊ ቤት ፍርዲ ሽ/ላዕላይ 
መቐርካ

ኣቶ ገብርሂወት ዘርኤን ወ/ሮ ለምለም እንግዳን ጓልና 
ለተብርሃን ገብርሂወት ዘርኤ ስለዝተሰውአት፣ ንሕና ወለዳ 
ወረስቲ ናይ ጓልና ወረስቲ ምዃንና ይረጋገጸልና ስለዝበሉ፣ 
ዝቃወም እንተሎ፡ ን22/12/14 ኣብ ቤ/ፍ ይቕረብ።

ኮማዊ ቤት ፍርዲ ምምሕዳር 
ከባቢ ከረን 03

ኣቶ ኩፍሎም ንጉሰ፡ ወለድና ኣቶ ንጉሰ ሑሰን ዓፍያይን 
ወ/ሮ ለተማሪያም ዑቕባጋብር ደብራይን ስለዝሞቱ፡ ኣነ 
ምስ 5 ኣሕዋተይ ኣብ ቀዋሚ ኮነ ተንቀሳቓሲ ንብረት 
ወረስቲ ምዃንና ይረጋገጸልና ስለዝበሉ፣ ዝቃወም እንተሎ፡ 

ን1/12/14 ኣብ ቤ/ፍ ይቕረብ።

ኮማዊ ቤት ፍርዲ ምምሕዳር 
ከባቢ ከረን 01

ሓዳስ በራኺ ወልደማርያም በዓል ቤተይ መድሓኔ 
ገብረሚካኤል ገ/ስላሴ ስለዝሞተ፡ ንዓይ ናይ መጻምዲ 
መሰለይ ይተሓለወለይ፡ 6 ደቅና ድማ ወረስቲ ምዃኖም 
ይረጋገጸሎም ስለዝበለት፣ ዝቃወም እንተሎ፡ ን9/12/14 

ኣብ ቤ/ፍ ይቕረብ።

ኮማዊ ቤት ፍርዲ ተኸላቢ

ከሳሲት ሰዊት በርሀ፡ ምስ ተኸሳሲ በዓል ቤተይ ዓወት 
ኣብርሃ ብባህልን ሃይማኖትን ተመርዒና። 1 ዓመት ድሕሪ 
ምጽናሕ ንእስራኤል ከይዱ 5 ዓመት ጌሩ ኣሎ ክሳብ 
ዘለኹዎ ዕለት ቀለበይ ይኹን ክዳነይ ኢሉኒ ኣይፈልጥን። 
ኣበ 1 ቆልዓ ወሊደሉ ባዕለይ ላዕልን ታሕትን ኢለ የዕቢ 
ኣለኹ። ካብዚ ንላዕሊ ክጽበ ስለዘይክእል ተኸሳሲ ተጸዊዑ 
እዚ ናይ ሓዳር ጉዳይ ናብ ቤተ ዘመድ ሽማግለ ተመሪሑ 
ክርኣየለይን ፍትሒ ክረክብን ስለዝበለት፣ ነዚ ዝቐረበ ክሲ 

ዝቃወም እንተሎ፡ ን5/12/14 ኣብ ቤ/ፍ ይቕረብ።

ኮማዊ ቤት ፍርዲ ዓዲ ባሕሮ

ኣቶ ወልደሚካኤል ገብራይ ወ/ማርያም፡ ኣቦና ገብራይ 
ወ/ማርያም ሃውኪ ስለዝሞተ፡ ኣነ ምስ 8 ኣሕዋተይ 
ወረስቲ ምዃንና ይረጋገጸልና ስለዝበሉ፣ ዝቃወም እንተሎ፡ 

ን2/12/14 ኣብ ቤ/ፍ ይቕረብ።

ዞባ ደቡብ መንደፈራ

ኣቶ ቴድሮስ ባሪያሚካኤል ገብረዝጊ ምባል ተሪፉ፡ ቴድሮስ 
ክፍሎም ገብረዝጊ፡ ስም ኣደይ ድማ ጽርሃ ኪዳነ ምባል 
ተሪፉ፡ ሽሻይ ገብረትንሳኤ ተባሂሉ ይተኣረመለይ ስለዝበሉ፣ 
ዝቃወም እንተሎ፡ ን2/12/14 ኣብ ቤ/ፍ ይቕረብ።

ወ/ት ፌቨን ገብረብርሃን ምባል ተሪፉ፡ ፌቨን ሳሙኤል 
ሰመረ ተባሂሉ ይተኣረመለይ ስለዝበለት፣ ዝቃወም እንተሎ፡ 
ን2/12/14 ኣብ ቤ/ፍ ይቕረብ።

ኣቶ ዘርኣብሩኽ ግርማ እምባየ ምባል ተሪፉ፡ ዘርኢት ግርማ 
እምባየ ተባሂሉ ይተኣረመለይ ስለዝበሉ፣ ዝቃወም እንተሎ፡ 
ን2/12/14 ኣብ ቤ/ፍ ይቕረብ።
ወ/ት ምላሹ ዓንደብርሃን መንግስቱ ምባል ተሪፉ፡ ኣርሴማ 
ዓንደብርሃን መንግስቱ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን2/12/14 ኣብ ቤ/ፍ ይቕረብ።

ኣስመሮም እያሱ ሃብታይ ምባል ተሪፉ፡ ኣስመሮም ገብረሂወት 
በላይ፡ ስም ኣደይ ድማ ኣበዛሽ መለስ ምባል ተሪፉ፡ ምልእተ 
እያሱ ሃብታይ ተባሂሉ ይተኣረመለይ ስለዝበለ፣ ዝቃወም 

እንተሎ፡ ን2/12/14 ኣብ ቤ/ፍ ይቕረብ።

ኮማዊ ቤት ፍርዲ ዓረዛ

ወ/ሮ ሰናይት ገብረሚካኤል ሃይለ ብሕጋዊ ወኪላ ኣቶ 
ብርሃነ ገብረ ካሕሳይ ኣቢላ፡ ኣደይ ኢለን ገብረ ካሕሳይ 
ስለዝሞተት፡ ኣነ ሓንቲ ጓላ ጥራይ ወራሲታ ምዃነይ 
ይረጋገጸለይ ስለዝበላ፣ ዝቃወም እንተሎ፡ ን5/12/14 ኣብ 

ቤ/ፍ ይቕረብ።

ዞባ ደቡብ ደቀምሓረ

ተኽለማርያም ገብረሃንስ ደስታ ምባል ተሪፉ፡ ተኽለማርያም 

ዘርሓንስ ደስታ ተባሂሉ ይተኣረመለይ ስለዝበለ፣ ዝቃወም 
እንተሎ፡ ን4/12/14 ሰዓት 8፡00 ቅ/ቀ ኣብ ቤ/ፍ 3ይ 
መጋባኣያ ቁ.5 ይቕረብ።

ትሕቲ ዕድመ ከሰተ ሃብቱ ተክለሃይማኖት ከምኡ’ውን ሳሊና 
ሃብቱ ተክለሃይማኖት ብሞግዚት ወላዲቶም ወ/ሮ ኣኽበረት 
ሓረባ ብስራት ኣቢሎም፡ ከሰተ ሃብቱ ተክለሃይማኖት 
ምባል ተሪፉ፡ ርእሶም ሃብተሚካኤል ተክለሃይማኖት፡ 
ከምኡ’ውን ሳሊና ሃብቱ ተክለሃይማኖት ምባል ተሪፉ፡ 
ሳሊና ሃብተሚካኤል ተክለሃይማኖት ተባሂሉ ይተኣረመልና 
ስለዝበሉ፣ ዝቃወም እንተሎ፡ ን4/12/14 ሰዓት 8፡00 ቅ/ቀ 
ኣብ ቤ/ፍ 3ይ መጋባኣያ ቁ.4 ይቕረብ።

ወ/ሮ መብራት ተኽለ ወልደማርያም በዓል ቤተይ 
ደብረጼን ኣብርሃ ኪዳነ ስለዝሞተ፡ ንዓይ ናይ መጻምዲ 
መሰለይ ይተሓለወለይ፡ 3 ደቁ ድማ ወረስቲ ምዃኖም 
ይረጋገጸሎም ስለዝበላ፣ ዝቃወም እንተሎ፡ ን3/12/14 ኣብ 
ቤ/ፍ ይቕረብ።

ዓዲ ቐይሕ

ወ/ሮ ፋኑስ በረቐ መዓሾ፡ ስም ኣደይ ፍቓዱ ገብረሃንስ 
ሃብተ ምባል ተሪፉ፡ ሂወት ተኽለብርሃን ገብረስላሴ ተባሂሉ 
ይተኣረመለይ ስለዝበላ፣ ዝቃወም እንተሎ፡ ን3/12/14 ኣብ 

ቤ/ፍ ይቕረብ።

ኮማዊ ቤት ፍርዲ ከተማ 
ዓዲ ዃላ

ወ/ሮ ጽገሃና ገብረትንሳኤ ገብረዝጊ በዓል ቤተይ 
ተጋዳላይ ገብርኣምላኽ ብርሃነ ስለዝተሰውአ፡ ንዓይ 
ናይ መጻምዲ መሰለይ ይተሓለወለይ፡ 4 ደቅና ድማ 
ወረስቲ ምዃኖም ይረጋገጸሎም ስለዝበላ፣ ዝቃወም 

እንተሎ፡ ን4/12/14 ኣብ ቤ/ፍ ይቕረብ።

ወ/ሮ ታደለሽ ኣማረ እምባዮ በዓል ቤተይ ኣቶ 
መንግስቱ ተፈሪ ገ/ማርያም ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 1 ውላድና ድማ 
ኣብ ዝንቀሳቐስ ኮነ ዘይንቀሳቐስ ንብረት ወራሲ ምዃኑ 
ይረጋገጸሉ ስለዝበላ፣ ዝቃወም እንተሎ፡ ን3/12/14 
ኣብ ቤ/ፍ ይቕረብ።

ኮማዊ ቤት ፍርዲ ድባርዋ

ወ/ሮ መብራት ኣብርሃ ተስፋገርግሽ በዓል ቤተይ ኣቶ 
ኣብርሃም ተኽለኣብ ገንዘቡ ስለዝሞተ፡ ንዓይ ናይ መጻምዲ 
መሰለይ ይተሓለወለይ፡ 8 ደቅና ድማ ወረስቲ ምዃኖም 
ይረጋገጸሎም ስለዝበላ፣ ዝቃወም እንተሎ፡ ን10/12/14 ኣብ 

ቤ/ፍ ይቕረብ።

ዞባ ሰሜናዊ ቀይሕ ባሕሪ 
ምጽዋዕ

ኣብ መንጎ ከሳሲ ገብረሚካኤል ገብረማርያምን ትካል ፈንቅል 
ኣለሚንዮም ዘሎ ሲቪላዊ ክርክር፡ ተኸሳሲ ትካል ክርከብ 
ስለዘይከኣለ ን9/12/14 ኣብ ቤ/ፍ ይቕረብ። እንተዘይቀሪቡ 

ጉዳይ ኣብ ዘየለወሉ ክውሰን ምዃኑ ነፍልጥ።

ኮማዊ ቤት ፍርዲ ከተማ 
ባረንቱ ዞባ ሰላም

ወ/ሮ ኣብርሀት መስፍን ኪዳነ በዓል ቤተይ መሓመድንጉስ 
ዓብደልሓምድ ካሕሳይ ስለዝሞተ፡ ንዓይ ናይ መጻምዲ 
መሰለይ ይተሓለወለይ፡ 7 ደቁ ድማ ወረስቲ ምዃኖም 
ይረጋገጸሎም ስለዝበላ፣ ዝቃወም እንተሎ፡ ን6/12/14 ኣብ 
ቤ/ፍ ይቕረብ።

ምልክታ
ኣቶ ሚካኤል ሃይለ ይፍጠረሉ፡ ብስመይ ዝተመዝገበት ኣብ ዞባ ማእከል ምም/ከባቢ ሰንበል ዞባ 4 ንኡስ 
ዞባ 04 ብቁ.መዝገብ 52180 መዝገብ 86654 ጎደና ዚፕ 867 ፐርሰል 15 ስፍሓት መሬት 325 ት/ሜ 
ዓይነት ህንጻ ቪላ ምስ ሰርቪሱ ዝኾነ ዘይቀሳቐስ ገዛ ክሸጦ ስለዝደለ፡ ኣብ ውሽጢ ወርሒ ዝቃወም እንተሎ፡ 
ኣብ ፓፕሊክ ኖታሪ ዞባ ማእከል ይቕረብ።

ኣቶ ሚካኤል ሃይለ

ምልክታ

ማይ መቐስተ ሓላፍነቱ ዝተወሰነ ናይ ብሕቲ ማሕበር ኣብ መንጎ እዞም ዝስዕቡ ኣባላት ቆይሙ ከምዘሎ 
ንሕብር።

ኣባላት1.	
        
	  ኣባላት              			      ብ/ብርኪ 

1 ኣቶ በረኸትኣብ ኣላኣዛር ኢማም 23

2 ኣቶ ኢብራሂም ኑርሑሸን ዓሊ 23

3 ኣቶ ዘርአ ተወልደ ጎነጸ 23

4 ወ/ሮ ሰላም ዘርአ ተወልደ 23

5 ኣቶ ዓይነታ በርሀ ተወልደ 23

6 ወ/ሮ ርግኣት ሃብተ መዓሾ 23

7 ኣቶ ወረደ ተስፋስላሰ ሃብተስላሰ 23

8 ኣቶ ዓንዶም ዛይድ በርሀ 23

9 ኣቶ መሓሪ ገብረመስቀል ተወልደ 23

10 ኣቶ ሃይለ ተስፋይ ገብረሚካኤል 23

11 ወ/ሮ ሓዳስ ገብረሚካኤል ከበደ 23

12 ወ/ሮ ጽገ ሃይለ ኢማም 23

13 ወ/ሮ ያኢቡ ኢሳያስ ወልደማርያም 23

14 ኣቶ ከሰተ ከበደ ትኩእ 23

15 ወ/ሮ ዝግባ ገብረዝጊ ኪዳነ 23

16 ኣቶ በርሀ ክፍለማርያም ሃብቱ 23

17 ወ/ሮ ኣድሓነት ከሰተ ከበደ 23

18 ኣቶ ኣራኣያ ጸጋይ ጎሉ 23

ስም ማሕበር2.	
እዚ ማሕበር ማይ መቐስተ ሓላፍነቱ ዝተወሰነ ናይ ብሕቲ ማሕበር ተባሂሉ ይጽዋዕ።

ርእሰ ማል ማሕበር 3.	
ርእሰ ማል ማሕበር 414,000.00 (ኣርባዕተ ሚእትን ዓሰርተ ኣርባዕተን ሽሕ) ናቕፋ ኮይኑ ብዓይነትን 
ብገንዘብን ብምሉኡ ዝተኸፍለ ዋጋ ሓደ ብርኪ 1,000.00 (ሓደ ሽሕ) ናቕፋ እዩ።

ኣድራሻን ዕላማን ማሕበር4.	
ኩሎም ኣባላት ኤርትራውያን ኮይኖም ኣድራሽኦም ኣብ ዞባ ደቡብ ን/ዞባ ዓረዛ ኮይኑ ዕላማ እዚ 
ማሕበር 

ምልማዕን ምሻጥን ናይ ከብቲ መግቢI.	
ምስባሕን ምርባሕን ከብቲ II.	
ምሻጥ ውጽኢት ጸባን ስጋን እዩ።III.	
ኣቶ በረኸትኣብ ኣላኣዛር ኢማም ኣካያዲ ስራሕ ኮይኖም ተመዚዞም ኣለዉ።5.	
ማሕበር ንዘይተወሰነ ግዜ ይነጥፍ።6.	

ማይ መቐስተ ሓላፍነቱ ዝተወሰነ ናይ ብሕቲ ማሕበር

VACANCY Notice No. 2014/08
The United Nations Children’s Fund (UNICEF) in Eritrea is inviting applications 
from suitably qualified Eritrean nationals for the post of Finance Officer, Case No 
ERT15001.

TYPE OF APPOINTMENT:       Fixed-Term     DURATION: 	             Two years
LEVEL:			                 NO-1	      DUTY STATION: 	 Asmara

PURPOSE: Under the close supervision of the Chief of Operations assists in the area of 
Finance and Accounting control, recording, reporting of assets, liabilities and income.  
Monitors the appropriate disbursement of funds and payments of accounts in accordance 
with the rules, regulations and established budgetary limits.

MAJOR DUTIES AND RESPONSIBILITIES

Controls and operates bank accounts in accordance with UN/UNICEF 1.	
financial rules and regulations and local banking practices. Provides up-to-
date information on the cash position or status of such accounts.  Reconciles 
bank statements, keeps abreast of all procedures and regulations regarding the 
maintenance of bank accounts, exchange and interest rates, etc.

Review fund analysis reports, payroll simulation and verification of accuracy 2.	
of payroll transactions.

Review and verify payments documents prior to submission to GSSC.3.	

Manages VISION/accounting system, provides training and orientation to staff 4.	
on its use and coordinates with ICT on technical adjustments or irregularities 
to meet local conditions.  Supervises timely maintenance of accounting and 
finance system. Briefs staff on the application and interpretation of UN/
UNICEF accounting and financial rules, regulations, procedures and policies.

Reviews budget expenditures by codes against approved allotments, and 5.	
verifies compliance with reports received from HQs. Prepares and analyzes 
financial data for budget estimates and financial planning.

Undertakes spot check visits to project sites with programme sections to 6.	
assist in the review and follow up of overdue DCTs to provide accounting 
and finance training and support, establishes and/or reviews systems and 
procedures for compliance with the rules and regulations and prepares reports 
and recommendations.

Certifies the appropriate, accurate and timely processing and recording of 7.	
disbursements and payments, (e.g. vendor payments, travel claims, DCT, 
etc.), in accordance with established rules, regulations and systems, and within 
budgetary limits. Also ensures recovery of advances and accounts receivable.

MINIMUM QUALIFICATIONS & EXPERIENCE:

University degree in Accounting, Finance or Business Administration 1.	
with specialization in Finance and Accounting. 

One year of practical professional work experience in finance and 2.	
accounting.  Working experience in SAP will be an added advantage. 
Experience in an international organization is desirable.

Fluency in English and the local working language of the duty station is 3.	
required. 

Closing date of Application: Two weeks from date of advertisement			

Only qualified candidates will be short listed and invited for the interview.  Please 
mail a recent CV and photocopies of academic qualifications including telephone 
numbers or email indicating Vacancy Number 2014/08 in a sealed envelope addressed 
to: 

Quote: Finance Officer, Case No. ERT15001
Chief of Operations
UNICEF Eritrea 
P.O. Box 2004
Asmara

Please note that UNICEF is a smoke-free environment.

CANDIDATES SHOULD PROVIDE EVIDENCE OF COMPLETION/
EXEMPTION FROM NATIONAL SERVICE. PLEASE NOTE 
THAT COMPLETION/EXEMPTION OF NATIONAL SERVICE 
IS A REQUIREMENT.  COPY OF CARD/EXEMPTION MUST BE 
ATTACHED.  APPLICATIONS WITHOUT THIS REQUIREMENT 
WILL NOT BE CONSIDERED.

ምልክታ ንደለይቲ ስራሕ
ዓወት መባእታን ማእከላይን ደረጃ ናይ ህዝቢ ቤት ትምህርቲ፡ በዚ ዝስዕብ መደብ ስራሕ፡ ሰራሕተኛታት 
ኣወዳዲሩ ክቖጽር ይደሊ።

1. መደብ ስራሕ -----------------------  ጸሓፊ/ት (ሰክረታሪ)
ደረጃ ትምህርቲ --------------------  ካብ ዝተፈልጠ ዮኒቨርሲቲ/ኮሌጅ ዲፕሎማ ብሰክረታሪያል ሳይንስ 		
			       ዝወደአን/ትን ልዕሊ ሰለስተ ዓመት በዚ ሞያ ዝሰርሐን/ትን ናይ 		
			       ኮምፒዩተር ምሉእ ክእለት ዘለዎን/ዋን።
ደሞዝ -------------------------------- 2,500.00
                            ወይ 12 ዝወደአን/ትን ብተመሳሳሊ ስራሕ ልዕሊ ሓሙሽተ ዓመት 		
			       ዝሰርሐን/ትን። ምሉእ ናይ ኮምፒዩተር ክእለት ዘለዎን/ዋን።
ዕድመ ------------------------------- ካብ 25 – 45 ዓመት
ብዝሒ ------------------------------ ሓደ
ጾታ --------------------------------- ኣንስታይ ወይ ተባዕታይ
ደሞዝ ------------------------------ 1730.00

 ኣመልከቲ ዘለዎም ሰነዳትን ቀንዲ ምስ ፎቶ ኮፒ ተተሓሒዙ ይቐርብ።
 ተወዳደርቲ፡ ሃገራዊ ኣገልግሎት ዝወድኡ ወይ ዘይምልከቶም ክኾኑ ይግባእ።
 ተወዳደርቲ ተወሳኺ ናይ ሕሳብ ሰርቲፊኬት ምስ ዝህልዎም ብቐዳምነት ተመረጽቲ ይኾኑ። 
ተወዳደርቲ ብመሰረት ተጠቒሱ ዘሎ ረቛሒ፡ ዘድሊ መረዳእታ ብምምላእ፡ ምልክታ ኣብ ጋዜጣ ሓዳስ 
ኤርትራ ካብ ዝወጽኣሉ ዕለት ጀሚሩ ኣብ ውሽጢ 10 መዓልታት ኣብ ቤ/ጽ ቤት ትምህርቲ ዓወት 
መጺኦም ከመልክቱ ንሕብር።
ሰዓታት ምዝገባ ካብ 8፡30 ቅ/ቀ ክሳብ 10፡30 ቅ/ቀ ይኸውን።

ቤት ትምህርቲ ዓወት

NOTICE

MERAB Private Limited Company hereby announces to the public that in 
its extra-ordinary meeting held in the head office in Asmara on 18 October 
2014 appoints W/ro Merhawit Maekobay Emam as the General Manager of 
the company.
                                

MERAB Private Limited Company

ንታሪኽን ኣመጻጽኣን ተደገምቲ 
ፊደላት ብዝምልከት ዳርጋ ኩላቶም 
ደረስቲ ዝሰማምዑሉ ነጥቢ ኣሎ። 
ንሱ ከኣ፡ እዞም ተደገምቲ ንብሎም 
ዘለና ፊደላት፡ ኣብ ግእዝ በበይኑ 
ድምጺ ከምዝነበሮም፡ ኣብ ትግርኛ ግን 
ሓደ ዓይነት ወይ ዝመሳሰል ድምጺ 
ከምዘለዎም ዘመልክት እዩ።  ከምዚ 
ካብ ኮነ፡  ስለምንታይ ሠ፡ ኀ፡ ፀ፡ ኣብ 
ቋንቋ ትግርኛ ሓደ ዓይነት ድምጺ 
ሒዞም ንረኽቦም።  ቀንዲ ምኽንያት 
ናይዚ ጽልዋ ቋንቋ ግእዝን ኣምሓርኛን 
(ምስ ኩሉ ጸገማቱ) እዩ። እዚ ዝኾነሉ 
ምኽንያት M.L. BENDERን 
ካልኦትን “Language in Ethiopia” 
ኣብ ዝብል መጽሓፍ ክትንትኑ ከለዉ፡
- (ትርጕም ናተይ) 
 “ስለምንታይ እዩ ቋንቋ ግእዝ 

ነቶም ዘየድልዩ ዝበሎም ምልክታት 
ወይ ፊደላት ቋንቋ ሳባውያን ዝነጸጎም፧ 
[ትግርኛ] ኣምሓርኛ ግን ንዘየድልይዎ 
ፊደላት ካብ ቋንቋ ግእዝ ከምዘለዎ 
ዝተቐበሎም፧” ዝብል ሕቶ የልዕሉ’ሞ፡ 
ብኸምዚ ከኣ መልሲ ይህቡሉ።
“እቲ ምኽንያት ርዱእ እዩ፡ ግእዝ 

ካብ ሳባ ክፍለ እንከሎ ናብ ሓድሽ 
ስርዓተ መንግስቲ፡ ሓድሽ ሃይማኖትን 
ሓድሽ ባህልን እዩ ኣትዩ። ስለዝኹነ 
ከኣ፡ ቋንቋ ሳባውያን ዘሕደረሉ ጽልዋ 
ኣይነበረን ወይ ኣዝዩ ውሑድ ጽልዋ’ዩ 
ነይርዎ ክበሃል ይከኣል። ብኣንጻሩ ቋንቋ 
[ትግርኛ] ግን ቀጻልነት ሃይማኖት 
ኦርቶዶክስ፡ ጽልዋ ንግስነት ኣኽሱም፡ 
[ጽልዋ ቋንቋታት ግእዝን ኣምሓርኛን] 
ከምኡ’ውን ጽኑዕ ምትእስሳር ባህልን 
ልምድን ተወሲኽዎ ነቶም ፊደላት 
ክገድፎም ኣይከኣለን። ብኣንጻሩ እኳ 
ደኣ፡ ምስ ባዕዳውያን ቋንቋታት ላቲንን 
ካልኦትን ዘተኣሳስሮ ሓደስቲ ፊደላት 
እናመሃዘን እናጸምበረን ክመጽእ 
ጸኒሑ።” ገጽ 121 
ከምዚ ኣብ ላዕሊ ዝተገልጸ ድሒሮም 

ዝተማህዙ ኣብ ግእዝ ዘይርከቡ ኣብ 
ትግርኛ ንጥቀመሎም  ፊደላት 
ኣለዉ።  ኣባ ማቴዎስ ብዛዕባ ኣብ 
ቋንቋ ትግርኛ ደሓር ዝኣተዉ ፊደላት 
ክገልጹ ከለዉ፦
“1) ቋንቋ ትግርኛ ካብ ግዕዝ 

ከምዝመጽአ፡ ፊደላቱውን ካብ ግዕዝ 
ዝመጽአ ኢዩ። ኣብ ርእሲ ናይ ግዕዝ 
ግን፡ ትግርኛ እዞም ዚስዕቡ ሽድሽተ 
ፊደላት ወሲኹ ይርከብ። ሸ፡ ቸ፡ ኘ፡ 
ዠ፡ ጀ፡ ጨ። ... 
2) ብዘይካ እዙ ልሙድ ፊደላትን 

ናይ ካልእ ቋንቋ ቃላት መጽሓፊ 
ዚኸውን ቨ ኣሎ።” ኣ.ማ.ሓ. (ኣባ 
ማቴዎስ ሓጐስ) ስዋስው-ትግርኛ፡ ናይ 
ማሕተም ትምህርቲ ፍራንቸስካና 
ኣስመራ ፲፱፻፶፩ [1951] (ገጽ 5-6)
ክሳብ ሕጂ፡ ኣመጻጽኣ ‘ተደገምቲ 

ፊደላት’ ኣብ ቋንቋ ትግርኛ (ገሊኦም 
ጸሓፍቲ ‘ድርብ ፊደላት’ ብምባል 
ይጽውዕዎም እዮም።) ከርእይ ፈቲነ 
ኣለኹ። ናብቲ ዘበገሰኒ ተመሊሰ 
ርእይቶይ ንምግላጽ፡ እዞም ፊደላት 
እዚኣቶም ተደገምቲ እዮም። ስለዝኾነ 

ከኣ ብሓደ ካብ ነፍስ ወከፎም ክንጥቀም 
ኣሎና። ምኽንያቱ፡  እዞም ንዛረበሎም 
ዘለና ፊደላት ሓደ ድምጺ ወይ ደሃይ 
ስለዘለዎም እዮም።  ሐ=ኀ፡ ሀ=ኀ፡ ሰ=ሠ፡ 
ጸ=ፀ። ከምዚ ኣብ ላዕሊ ዝረኣናዮ 
ኣብ ቋንቋ ግእዝ ዝተፈላለየ ድምጺ 
ነይርዎም ክኸውን ይኽእል እዩ። ኣብ 
ቋንቋ ትግርኛ ግን ሓደ ድምጺ እዮም 
ዘስምዑ ዘለዉ።  ኣብዚ ክፍለጥ ዘለዎ 
ከምዚ ሓደ ውላድ ነብሱ ምስ ከኣለ 
ሓዳሩ መስሪቱ ናብርኡ ዝመርሕ፡ 
ትግርኛን ግእዝን ነብሶም ዝኸኣሉ 
ክልተ ቋንቋታት ብምዃኖም፡ ነናቶም 
ኣካይዳን ኣጠቓቕማን ከዘውትሩ ግድን 
እዩ። እንተ ዘይኮይኑ ግን ትግርኛ፡ ካብ 
ግእዝ ስለዝመጽአ ንቋንቋ ግእዝ መሲሉ 
ክኸይድ ኣለዎ ክበሃል ኣይግባእን።
ኣብ ትግርኛ ንሓደ ድምጺ 

ብኽልተ ምልክት ምጥቃም ንምንታይ 
ኣድለየ፧ ክልተ ምልክታት ምጥቃም 
ንተጠቃማይ ምድንጋር ኣይከውንንዶ፧  
ብርግጽ ምድንጋር ምፍጣር እዩ። 
ኣብዚ እዞም ተደገምቲ ፊደላት 
ክተርፉ የብሎምን ዝብሉ ሰባት ካብ 
ዘቕርብዎ ምኽንያታት ሓደ ‘እዞም 
ፊደላት እዚኣቶም ምስጢራዊ ተልእኮ 
ኣለዎም።’  ዝብል ኮይኑ ንረኽቦ እቲ 
ካልኣይ ምክንያት ከኣ ‘ነቲ ካብ ወለድና 
ዝወረስናዮ ከምዘለዎ ደኣ ናብ ወለዶ 
ከነውርሶ ኣለና እምበር ብኢደ ወነንና፡ 
ክንልውጦ ኣይግባእን፡’  ዝብል እዩ። 
ኣብዚ ግን ከምቲ መሪጌታ ግርማጽዮን 
ጠቒሶሞ ዘለዉ “ዲልማን” ነቶም ዝነበሩ 
ፊደላት ካብ ክልተ በበይኑ ዝድምጾም 
ናብ ሓደ ዓይነት ድምጺ ለዊጡ 
ከምዝጸሓፎም ክትንትኑ ይርከቡ። 
ዲልማን ስለምንታይ ለዊጥዎም 
ዝተዋህበና መግለጺ የለን በቲ ንሱ 
ዘተኣታተዎ ለውጢ ግን ንነዊሕ 
እዋን ክስርሓሉ ጸኒሑ። እዞም ፊደላት 
እዚኣቶም፡ ከምቲ ቅድሚ ዲልማን 
ዝነበሮም ኣደማምጻ ጸኒሖም እንተዝኾኑ 
ነዚ ሕጂ ተፈጢሩ ዘሎ ምድንጋራት 
ባይታ ኣይምፈጠሩን።  
ብዛዕባ ተደገምቲ ፊደላት ክለዓል ከሎ፡ 

መብዝሕትኡ እዋን ንመጐት ትቕርብ 
ኣብነት ሰ/ሠረቐ ትብል ቃል እያ። እዛ 
ቃል እዚኣ መሰረታ ግእዝ እዩ። ኣብ 
ግእዝ ፊደል “ሠ” ብሰፊሑ ዝዝውተር 
ብምዃኑ ከኣ ከተስምዕ ትኽእል። ኣብ 
ትግርኛ ግን ፊደል “ሰ” ተጠቒምና 
ከከም ኣድላይነቱ ሰረቐብርሃን ወይ  
‘ንሱ ክዳን ሰረቐ።’ ኢልና ክንጥቀምን 
ነቲ ዝድለ መልእኽቲ ከነመሓላልፍን 
ኣይንጽገምን ኢና። 
ኣብ ዝኾነ ቋንቋ ሓደ ቃል ንበይኑ 

ወሲድካ ክትትርጕም ምፍታን ኣዝዩ 
ኣጸጋሚ እዩ። ትርጕም ናይ ሓደ ቃል 
ልብኻ መሊእካ ክትዛረበሉ ዝከኣል፡ ኣብ 
ምሉእ ሓሳብ ምስ ዝኣትው ጥራይ 
እዩ። ንኣብነት፦
‘ሰበረ’፡ዝብል ቃል ትርጕሙ እንታይ 

እዩ፧ ነዚ ቃል’ዚ ከምዘለዎ እዚ እዩ 
ክንብል ኣጸጋሚ እዩ። ኣብ ምሉእ 
ሓሳብ ምስ ዝጸንሓና ግን ብንጹር 
እንታይ ምዃኑ ከነለልዮ ኣይጽግመናን 

ጕዳይ ተደገምቲ ፊደላት ትግርኛ
ካልኣይ ክፍል ብግርማጽዮን የማነ

ወይ ኣፍና መሊእና ትርጕሙ እዚ እዩ 
ኢልና ክንዛረበሉ ንኽእል።
  ንኣብነት	 1.  ሰበረ፡ ኣብ 

ሃገርና ካብ ዝበቝሉ ዓይነት ጥረታት 
ሓደ እዩ።
 		  2.  ኣብርሃም 

ብእምኒ እግሪ ምራኽ ሰበረ። 
እዘን ክልተ ምሉእ ሓሳባት ኣንባቢ 

ንኽርድአን ኣይጸግምኦን እየን። በንጻሩ 
ነዚ ዝስዕብ ምስ እንርኢ፡  ‘ጸጒሪ’ = 
‘ፀጒሪ’ ዝፈልዮ እንታይ እዩ፧ ኣበይ ኣሎ 
እቲ ምስጢር ዝበሃል፧ ሓው = ኃው 
ኣበይ ኣሎ እቲ ፍልልይ፧ ምናልባት 
ኣደማምጻ ፊደላት“ሀ”=“ሐ”= “ኀ”ኣብ 
ቋንቋ ግእዝ ሓደ ዓይነት  እዩ።  
ንናይ ትግርኛ “ሃ” ከኣ ይመስል። 
እንተ ብኻልእ ግን ፍልልዮም ወይ 
ትርጕሞም እዚ እዩ ክትብል ኣየድፍርን 
እዩ። እንትርፎ ካብ ልምዲ ክትወጽእ 
ከለኻ ዝስምዓካ ስክፍታ ወይ ሕርኽታ 
እንተዘይኮይኑ ካልእ ትርጕም የብሉን። 
በዚ መሰረት እዞም ፊደላት እዚኣቶም 
ኣብ ቋንቋ ትግርኛ ተደገምቲ እዮም። 
ስለዝኾነ ከኣ እዮም፡ ሊቃውንቲ ሃገርና፡ 
ካብ ነዊሕ ዓመታት ኣትሒዞም ነዚ 
ቅኑዕ መርገጺ ወሲዶም ኣብ ስርዓተ 
ትምህርቲ ፈደራላዊ መንግስቲ ኤርትራ 
ኣተኣታትዮም ክሰርሑሉ ጀሚሮም 
ዝነበሩ። ክሳብ’ቲ ቋንቋታትና ካብ 
ስራሕ ዝተኣገዳሉ ዓመት ከኣ ይስርሓሉ 
ነይሩ።  ብዙሕ ኣብነታት ከነምጽእ 
ንኽእል እኳ እንተኾንና፡ ሓንቲ ካብተን 
ኣብቲ እዋን’ቲ ንመምሃሪ ተባሂለን 
ዝተዳለዋ መጽሓፍቲ፡ ናይ መምህር 
ይስሃቕ ተወልደመድህን “ሓጺር 
መጽሓፍ ንባብ ብትግርኛ ኣርብዓን 
ኣርባዕተን ዛንታ”  ኣስመራ ፭ ሓምለ 
ብ፲፱፻፴፮ (ኣስመራ 5 ሓምለ 1936) 
ብዘይ ተደገምቲ ፊደላት ዝተጻሕፈት 
ክንጠቅስ ንኽእል። ብተወሳኺ፡ 
ተደገምቲ ፊደላት ቋንቋ ትግርኛ መዓስ 
ክተርፉ ጀሚሮም ንምግላጽ፡ ዶክተር 
ኣባ ይስሃቕ ገብረ ኢየሱስ ከምዚ ዝስዕብ 
ይጸውዩ።
“መምሃር ፊደል “ወልደኣብ 

ወልደማርያም ትግርኛ ንጀመርቲ’።  
እዚ ናይ ትግርኛ ስርዓተ ፊደል’ዚ፡ ከም 
ምጅማርስ በቶም “ግእዝ” [ቀዳማይ 
ፊደል] ኢልዎም ዘሎ 30 ፊደላት’ሞ፡ 
በቲ ጥንታዊ ተርታ ኣሰራርዓኦም፡ 
ማለት ብ ሀ፡ ሁ፡ ዚጅምር እዩ። 
ትግርኛ ንመጀመርታ ግዝየ፡ ብሃገርን 
መንግስትን ደረጃ፡ ንትምህርቲ ዝቐረበ 
በዚ መምሃሪ ፈደል እዩ። . . . ኣቐዲሙ 
ብ፲፰፻፱፯ (1897) ግእዝ [1905] ፈረንጂ 
ተሓቲሙ ዝሰርሕ ዝነበረ፡ ናይ Dr. C. 
Wingivist, Sillabario nella Lingua 
Tigrina መምሃር ፊደል ምዃኑ ከኣ 
ኣይንጥርጥርን። ብኸምኡ ከኣ። ፊደላት  
ሠ፡  ፀ፡ ኀ፡ ኈ ኣብ ስራሕ የለዋን።  ... 
ብዛዕባ ኣብ ሞንጎ ፊደላት ዝመጽአ ናይ 
ድምጺ ይኹን ናይ ቦታ ምድንጋር 
ዚበሃል የልቦን። በዚ ከምዚ ከኣ፡ ትግርኛ 
ምስ ወዮ ኣምሓርኛ ኣብ ልዕሊ ግእዝ 
ዝፈጠሮ ስርዓት ሕንፍሽፍሽ መሰረታዊ 
ፍታሕ ይገብር።”  “48 ሰሌዳታት 

ብዛዕባ ፊደል ናይ ደብተራ ታሪኻዊ 
ምህዞን ብልሓትን” MBY printing 

እምበኣርከስ ብዛዕባ ምትራፍ ወይ 
ምጕዳል ተደገምቲ ፊደላት ሓድሽን 
እዋናውን ውሳነ ዘይኮነስ ነዊሕ 
ሰረት ዘለዎ ታሪኽ ምዃኑ፡ ነዚ ኣባ 
ይስሃቕ ኣብ’ዛ ኣብ ላዕሊ ዝተጠቕሰት 
መጽሓፎም፡ ኣስፊሮሞ ዘለዉ ሓሳብ 
ብምጥቃስ ጽሑፈይ ክዛዝም።  
“ካብ እዋን መግዛእቲ እንግሊዝ 

ኣትሒዙ፡ ኣብ ፈደራላዊ መንግስቲ 
ኤርትራ እውን ብደረጃ መንግስትን 
ሃገርን ዝተዘውተረ እዩ። . .  . ሠ፡  ፀ፡ 
ኀ፡ ኈ ዚበሃላ ፊደላት፡ ካብ ፈደራላዊ 
መንግስቲ ኤርትራ ኣትሒዘን ከም 
ኣፍልጦ ደኣ ንትምህርቲ ተዋህባ 
እምበር፡ ኣብ ስራሕስ ኣይተዘውተራን። 
ናይ ኣቶ ወልደኣብ ወልደማርያም 
“ትግርኛ ንጀመርቲ” ብንጹር መንገዲ 
ነዚ የርእየና። እዘን ኣርባዕተ ፊደላት 
ብጽጹይ መጽናዕቲ፡ እሞ ብሃገርን 
መንግስትን ደረጃ ካብ ስራሕ ወጻኢ 
ካብ ዝኾና፡ ካብ 60 ዓመታት ንላዕሊ 
ኣለወን ማለት እዩ።” 
	

መም. ግርማጽዮን የማነ
	 ቴለ 07126652
	 ቍ.ሳ.ጶስጣ 5223
	 ኣስመራ  

ሓበሬታ
ኣብዘን ዝቕጽላ ዓምዲታት፡
እዘን ዝስዕባ ትሕዝቶታት 

ክእንገዳ እየን፡
1.  መጽሓፍ ማሰን 

መልቀስን…ብመብራህቶም 
ገብረህይወት
2.  ሀ. ብፕሮፌሰር ዎልፍ 

ለስላው ንዝተዳለወ “ምንጽጻር 
ናይ ግዕዝ መዝገበ-ቃላት” 
    ለ. ብኣቶ ተክአ ተስፋይ 

ንዝተዳለወ
“ምዕቡል መዝገበ-ቓላት 

እንግሊዝኛ-ትግርኛ” ዝግምግም 
ናይ ዶክተር ሐዲስ ገብረ 
መስቀል ጽሑፍ

እቲ ዝኽሪ ነዊሕ እዩ - ታንክታት 
ዝፈሓሐርኦ ጽርግያ፡ ዝዓነወን ሕብሪ 
ዘይተለኽየን ኣባይቲ፡ ኣብ ፈቐዶ ቦታታት 
ፋሕ ዝበለ ዝዓነወ ወተሃደራዊ ንብረት፡ 
ዶሮናኦም ዘይነገፉ ተጋደልቲ ወዘተ. . 
. ። ናብ 1991 እሞ ብዝኽሪ ንደቓይቕ 
ንመለስ። እቲ ሽዑ ዝነበረ ደረት ኣልቦ 
ሓጎስን ምትሕቑቛፍን ንግዜኡ ንጎድኒ 
ገዲፍና፡ ኣብ ዘዝነበርናዮ ኩርናዓት ኤርትራ 
ከባቢና ከመይ ይመስል ነይሩ? ሰባት 
ነናቶም ዝኽርን ትዝታታትን ክህልዎም 
ዝኽእል’ኳ እንተኾነ፡ ኣብቲ መሰረታዊ 
ነገራት ግን ተመሳሳሊ ስእሊ እዩ ዝህልወና። 
ተሓዲሱ ዘይፈልጥ ናይ ዘመነ ጥልያን 
ህንጻታት፡ ብታንክታት ዝተኾዓዓተ ናይ 
ቅጥራን ጽርግያታት ምስናይ መግዛእታዊ 
ጭርሖታቱ፡ ሓድጊ መግዛእቲ ዝኾና 
ሓምላይ ዝሕብረን ወተሃደራውያን መካይን፡ 
ኣግራቡ ዝበረሰ ቀላጥ ከባቢታት፡ ብጭቓ 
ብዝተሰረሐ ኣባይቲ (ግድግዳታት) ዝተጎብኣ 
ከተማታት፡ ሰበንን ጥሪተንን ብጽምኢ ማይ 
ዝተዋረዱ ዓድታት፡ እቲ ዝርዝር ነዊሕ እዩ። 
ኮታስ ኩሉ መዳያዊ ህይወት ወዲ ሰብ ናብ 
ትሕቲ ዜሮ ዝወረደሉ እዋን እዩ ነይሩ። 
ብሓቂ፡ እታ ዓመት’ቲኣ ቅድሚኣ ካብ 
ዝነበረ ይኹን ድሕሪኣ ካብ ዝሰዓበ እዋናት፡ 
ሃገርና ኣብቲ ዝኸፍአ ልምዓታውን ትሕተ-
ቅርጻውን ደረጃኣ ወሪዳትላ ዝነበረት ዓመት 
እያ።
ኣብቲ እዋን’ቲ ኴንካ ነዚ ሕጂ በጺሕናዮ 

ዘለና ደረጃ ክትስእሎ ከቢድ እዩ ጥራይ 
ዘይኮነ፡ ዘይከኣል ዓቐብ ገይሩ ዝወስዶ ሰብ 
እውን ውሑድ ኣይነበረን። እንተሰሪሕካ 
ዘይከውን ከምዘየለ ግን እዘን ዝሓለፋ 20 
ዓመታት ምሂረናና ኣለዋ። 
ህዝባዊ ግንባር ሓርነት ኤርትራ ገና 

ርሃጹ ከይነቐጸ፡ ውሕስነት መግቢ ብስራሕ 
ናይ ምርግጋጽን ዝተረከባ ዑና ሃገር ናይ 
ምህጽናጽን ራእዩ ክዉን ንምግባር ብዝሓየለን 
ዝበለጸን ውደና ተበጊሱ። ነዚ ዕላማ’ዚ 
ንምህራም ከኣ፡ እጃም ዝህልዎም ኩሎም 
ኣካላት መንግስትን ግንባርን ብዓቢኡ ኸኣ 
ህዝቢ ሓባራዊ መረዳእታ ከምዝህልዎም፡ 
ብኡ መጠን ከኣ ኣበርክቶኦም ከምዘዕብዩ 
ገይሩ። 
ኣብቲ መስርሕ ከኣ፡ ምርግጋጽ ውሕስነት 

መግቢ፡ ኣብቲ ብቐጥታ ዝምልከቶ ናይ 
ሕርሻ መደባት ጥራይ ዝሕጸር ዘይኮነ፡ ኣብ 
ውሽጢ ዝዓበየ ስእሊ ማክሮ ፖሊሲ ኣእቲኻ 

ክረአ ዘለዎ፡ ንዝተፈላለያ ሚኒስትሪታት፡ 
ምምሕዳራት፡ ህዝብን ሰራዊትን፡ ሃገራውያን 
ትካላት ህንጻን ግንባርን ዘሳትፍ ኣድማዒ 
ምውህሃድን ተመላላእነትን ዝሓትት ዕማም 
ምዃኑ ክረጋገጽ ክኢሉ። 
ውሕስነት መግቢ፡ ከምቲ ክቡር ፕረዚደንት 

ኢሳይያስ ኣፈወርቂ ኣብ ሓደ ኣጋጣሚ 
ዝበሎ፡ “ሓፈሻዊ ኣርእስቲ ካብ ምዃን 
ሓሊፉ፡ ብእጃምን ብሰሌዳ ግዜን ቦታን 
ዝግለጽን ገስጋሱ ብጭቡጥ መለክዒታት 
ዝዕቀንን ክኸውን ኣለዎ።” ከምኡ ክንዲ 

ዝኾነ፡ ዘይክውንነታዊ ትጽቢትን ናይ 
ተጸባይነት ባህልን ንምውጋድ ኣብ ዝሓለፉ 
23 ዓመታት ዝተኻየደ ቃልሲ እውን 
ኣቃሊልካ ዝረአ ኣይነበረን። ማዕረ ማዕሪኡ፡ 
ናይ ወጻኢ ጸጋታት ካብ ኤርትራውያንን 
መሻርኽቶምን ምጉስጓስ ከም ኣገዳሲ 
መመላእታ ተወሲዱ ተሰሪሕሉ። 
ብዓቢኡ ግን፡ ኣብ ነፍሲ-ወከፍ ዞባ፡ 

ዘመናዊ ሕርሻ ክምስረተሉ ዝኽእል ፍርያም 
ሓመድን ውሑስ ማይን ዘለዎ ከባቢታት 
ተለልዩ፡ ዜጋታት ብውልቅን ብእኩብን 

መሬት እናዓደልካ ዘመናዊ ሕርሻዊ ዓድታት 
ናይ ምጥያስን ምስፍሕፋሕን ሓያል ስራሕ 
ተዓሚሙ። ጎድኒ ጎድኑ ከኣ፡ ዘመናዊ 
ኣገባብ ማሕረስ ብስፍሓት ንምትእትታው 
ሕርሻዊ ንጥፈት ብስነ-ፍልጠት ዝተሓዘሉ 
መገዲ ንምጽራግ፡ ስርዓተ መጓዓዝያን ክዘናን 
ንምምዕባል፡ ኣብ መንጎ ኣፍራዪን ኣህላኽን 
ርትዓዊ ንግድ ዝካየደሉ ባይታ ንምጥጣሕ 
ብዘይምሕላል ክስርሓሉ ጸኒሑን ኣሎን። እዚ 
ብዘይ ኢንዱስትሪታትን ትካላት ማሕበራዊ 
ኣገልግሎትን ክረጋገጽ ስለዘይክእል ከኣ፡ 
ኣበየ ከባቢኡ ማእለያ ዘይብሉ ማሕበራዊ 
ኣገልግሎት ዝህብ ትካላትን ምጡን 
ኢንዱስትሪታትን ከምዝትከል ተገይሩ። 
ኣብ ካልእ ልምዓታዊ መደባት እውን፡ 

ማእለያ ዘይብሉ ናይ ቅጥራንን ሓመድን 
ጽርግያታት፡ ዲጋታት፡ ቢንቶታት፡ መዓርፎ 
ነፈርቲ፡ ኣብያተ ትምህርቲ፡ ትካላት ጥዕናን 

ካልእን ተሃኒጹስ ህዝብና ኣገልግሎት 
ይረኽበሉ ኣሎ። ንፕሮጀክታት ዝስተ 
ማይ ብዝምልከት እሞ ከኣ፡ ዝበዝሐ ካብ 
ህዝብና ጽሩይ ማይ ክሰቲ ምብቅዑ፡ ልዕሊኡ 
ምስክርነት ክርከቦ ኣይከኣልን እዩ።
እቲ ልዕሊ ኩሉ ዘሐብን ከኣ፡ እዚ ደርማስ 

ልምዓታውን ትሕተ-ቅርጻውን ዓወታት’ዚ፡ 
ኣብ ጥጡሕ ባይታን ሰላማዊ ሃዋሁውን 
ዘይኮነ፡ ኣብ ትሕቲ ከቢድ ሓሳድ ተጻብኦ 
ወያነ፡ በቲ ሓደ እናተዋጋእካ፡ በቲ ካልእ ከኣ 
እናልማዕካ ዝተጨበጠ ምዃኑ እዩ። ነፍሲ-
ወከፍ ኤርትራዊ ኣብ ሓደ እዋን ኣብዚ 
ድርብ ቃልስታት ተጸሚዱ ነይሩ። ኣብ 
ልዕሊ’ቲ መንግስቲ ዘሰላሰሎ ላዕለዋይ ኢድ 
ናይቲ ስራሕ፡ ኣብ ሓይልታት ምክልኻል 
ዝርከብ መንእሰይ ዝዓመሞ ዕዮ፡ ኣብ ገጠራት 
ዝርከብ ህዝቢ ብውልቂ ይኹን ብጥርኑፍ፡ 
መነባብሮኡ ንምምሕያሽን ከብቢኡ ሓምላይ 
ንምልዋጥን ዘርኣዮ ህርኩትና፡ ንዝያዳ 
ስራሕ ፍናንካ ዘበርኽ እዩ ነይሩ ክበሃል 
ይከኣል። ኣብ ወጻኢ ዝርከቡ ኤርትራውያን 
ኣብዚ ድርብ ቃልሲ’ዚ ዝገበርዎን ዝገብርዎ 
ዘለዉን ኣበርክቶ እውን ካብቲ ናይ ውሽጢ 
ዝፍለ ኣይኮነን። 
ካልእ ዓቢ መዳይ ናይቲ ቃልሲ፡ 

ምምዕባል ሰባዊ ዓቕሚ እዩ። እዚ ብቐንዱ 
ሰብ ኣብ ምህናጽ ዘተኮረ እዩ። እዚ ኩሉ 
ተሰላሲሉ ዘሎ ልምዓታዊ ስርሓትን ተዋዲዱ 
ዘሎ ትሕተ-ቅርጽን ብዘይ ክኢላዊ ዓቕሚ 
ሰብ ኣምበይ’ምተኻእለን። ስለዚ፡ ማዕረ 
ማዕረ’ቲ ካልእ ስርሓት፡ ኣብ 1991 ምህናጽ 
መንእሰያት ይጽንሓለይ ዘይበሃል ካልእ 
ሸነኽ ናይቲ ብድሆ እዩ ነይሩ።
ኣብዚ መዳይ’ዚ ኣብ ኩሉ ጽላታት 

ብዝተኻየደ ዘይሕለል ጻዕሪ፡ ኣብዚ እዋን’ዚ 
ሃገርና፡ ዋላ’ኳ ከምቲ ዝድለ ኣይኹን’ምበር 
ብዝተፈላለየ ሞያታት ሰልጢኖም ዝተመኮሩ 
ኣእላፍ መንእሰያት ኣፍርያ’ያ። ላዕለዋይ 
ደረጃ ኣካዳምያዊ ትምህርቲ ዝህባ ትካላት 
ሎሚ ኣብ ሃገርና ከም ቃንጥሻ ፈርየን 
ኣለዋ። ኣብኡ ጥራይ እውን ኣይኮነን እቲ 
ትኹረት። ዝተፈላለየ ናይ ኢድ ሞያታት 
ዘስንቓ ሓያሎ ትካላት ክንውንን ክኢልና 
ኣለና። እቲ ኣብ መልቀቒ ፈተና ናይ 
ካልኣይ ደረጃ ናብ ዩኒቨርሲቲ ዘሕልፍ ነጥቢ 
ንዘይረኸቡ መንእሰያት ብፍሉይ ሞያታት 
ዘሰልጥን፡ ኣብ ሳዋ ዝርከብ ማእከል ሞያዊ 

ብኲናት ዝዓነወት ሃገር፡ ኣብ መስርሕ
 ህንጸት እንክትዝከር

ስልጠና ድማ ሓደ ካብ’ዚኣተን እዩ።
ከም ውጽኢት ምቛም ናይዘን ሞያውያንን 

ኣካዳምያውያንን ናይ ትምህርቲ ትካላት፡ 
ኣብዚ ዝሓለፈ 23 ዓመታት ኣሽሓት 
መንእሰያት ወነንቲ በብዓይነቱ ሞያታት 
ኮይኖም ኣለዉ። ሃገራውያን ናይ ህንጻ 
ኩባንያታት እውን፡ ኣብ ርእሲ’ቲ ኣብ ህንጻ 
ዝተጻወትኦን ዝጻወትኦ ዘለዋን ዓቢ እጃም፡ 
ኣብዚ መዳይ’ዚ እውን ናተን ኣበርክቶ 
ገይረን እየን። ምስኣተን ዝተሰለፉ መንእሰያት 
ዳርጋ ብምሉኦም ዓበይቲ ክኢላታት ኮይኖም 
እዮም እንተተባህለ ምግናን ኣይኮነን። 
ሳላ’ዚ ኩሉ ዝተወሃሃደ ጻዕርን ድኻምን፡ 

ኣብዚ እዋን’ዚ ኣብ ዓቕምናን ከነተግብሮ 
እንኽእልን መደባት ሓያል ርእሰ-
ምትእምማን ነዲቕና ከምዘለና ርኡይ እዩ። 
ዝቕጽል ዕማም እምበኣር፡ እዚ ድሮ ተነዲቑ 
ዘሎ ስራሕ ናህሪ ወሲኹ ብስሉጥነቱን 
ዕብየቱን ዝተዓጻጸፈ ከምዝኸውን ከሎ ገና 
ይረኣየካ። ብዙሕ ሰሪሕና ኢልና ክንጀሃር 
ወይ ክንሰክር ግን ከቶ ዝሕሰብ ኣይኮነን። 
እቲ ምንታይሲ፡ ጥሙሕና ኣመና ገዚፍን 
ርሒብን ስለዝኾነ። 
እቲ ምስሊ ናይዚ ዘለናዮ እዋን ኩሉ 

ሰብ ብዓይኑ ዝርእዮ ዘሎ ስለዝኾነ፡ 
ምዝርዛሩ ብዙሕ ኣየገድስን እዩ - ጥጡሓት 
ጽርግያታት፡ ውቁባት ህንጻታት፡ ኤለክትሪክ 
ዝኣተወን ዓድታት፡ ፈቐድኡ ዝረአ ትሕተ-
ቅርጺ ቀረብ ጽሩይ ዝስተ ማይ፡ መንጠሪ 
ባይታ ዝኸውን እኹል ናይ ሕርሻን ህንጻን 
ማሽነሪታት፡ ክትቆጽሮም ዘድክሙ ኣብያተ 
ትምህርትን ትካላት ጥዕናን. . . ።
ቅድሚ 23 ዓመትን ሕጅን ዝነጻጽር፡ 

ናይ ብዝሒ ኣብያተ ትምህርትን ተማሃሮን 
መማህራንን፡ ቁጽሪ ትካላት ጥዕናን ናብኣተን 
እናተመላለሰ ኣገልግሎት ዝረክብ ህዝብን፡ 
ኣብ ትሕቲ ምቁጽጻር ዝወዓሉ ሕማማትን 
ተርእዮኦምን . . . እንተርኢናዮ፡ እቲ 
ፍልልይ ናይ ሰማይን መሬት እዩ። በዚ 
ከኣ፡ ናይ ምህላውን ዘይምህላውን ጋግ እዩ 
ክበሃል ይከኣል።
ስለዚ፡ ሃገርና ድሕሪ 23 ዓመታት ኣብ 

ዝበረኸ ምዕባለን ኣብ ዝደመቐ ሕብርን 
ክትርአ ምብቅዓ ኣፍ-ልብኻ ዘየንፍሕ 
ኣይኮነን። ዝተርፈና ዕዮ ገዛ ግን ካብኡ 
ዘይንእስ እዩ። እቲ ናህሪ ዝቐልጠፈ ስለዝኾነ 
ግን ዝወስዶ ግዜ ነዊሕ ኣይክኸውንን እዩ። 

ሓዳስ ኤርትራ - ኣብ ጉዕዞ ህንጸት

ካብ ምስልታት ናጽነት

1991

•	 ደገፍቲ ኣርሰናል ንገዛእ ነብሶም ከም 
መበቆላውያን፡ ተዛነይቲ፡ መሃዝቲ ከምኡ ድማ 
ትንተነኣዊ ባህሪያት ከምዘለዎም’ዮም ዝገልጹ። 
ይኹን እምበር በቲ ካልእ ወገን ከኣ ኣዝዮም 
ኣሸገርቲ፡ ተጻረርትን ጥቕሚ ኣልቦ ዝኾነ ባህሪያት 
ዘለዎምን ኢዮም። 
•	 ንሓደ ዕላማ ውፉያት ናይ ምዃን 

ባህሪ ከምዘለዎም ዝግለጹ ደገፍቲ ማንዩናይትድ፡ 
ንዝኾነ ሓድሽ ቦታ ቀልጢፍካ ናይ ምልምማድ 
ባህሪያት ኣለዎም። ብኣንጻሩ ግን ኣዝዮም 
ጭኑቓትን ጠለባት ዘብዝሑን ከኣ ኢዮም።
•	 ደገፍቲ ሊቨርፑል ኣዘናጋዕቲ፡ 

ተደናገጽትን ሃናጺ ወይ እወታዊ ኣተሓሳስባ 
ዘዘውትሩን ከምዝኾኑ ይገልጹ። በቲ ካልእ 
ሸነኾም ከኣ ኣብ ዝኾነ ነገር ተመርኮስቲ፡ ጥቕሚ 

ባህሪያት እንግሊዛውያን ደገፍቲ 
ክለባት ፕሪመር ሊግ

 ኣብዚ እዋን’ዚ ንተጻወትቲ ካብን ናብን ንምስግጋር ዝኽፈል ዘሎ መጠን ገንዘብ ኣዝዩ ዝተጋነነ ኣብ 
ርእሲ ምዃኑ ንብቕዓት’ቶም ተጻወትቲ ብልክዕ ዝሕብር’ውን ኣይኮነን። ኣብዚ ብብቕዓት ልዕሊ ሊዮነል 
መሲን ክርስቲያኖ ሮናልዶን ዝበልጽ ተጻዋታይ ዘየለወሉ እዋን፡ ዝኸበረ ዋጋ ሓቲቱ ዘሎ ተጻዋታይ ጋረዝ 
በይል’ዩ። እሞኸ ደኣ እዞም ክልተ ተጻወትቲ ካብ ዘለዉዎ ጋንታ ናብ ካልእ ንምስግጋር ዕድላት ምስ 
ዝርከብ እቲ መጠን ዋጋ ምብራኹ ዝተርፍ ይመስለኩም። ናይ መዋእል ብሉጻት ተባሂሎም ዝግለጹ 
ብራዚላዊ ፔለን ማራዶናን በዚ እዋን’ዚ ዘሎ ዕዳጋ ተጻወትቲ ዋጋኦም ምስዝመዘን ክንደይ ኮን ምበጽሐ!? 
መርበብ ሓበሬታ ደይሊ መይሊ ነዚ ኣመልኪታ ኣብ ውድድር ፕ/ሊግ ንዝተረኣዩ ብሉጻት ተጻወትቲ 
በዚ ናይ እዋን’ዚ ዘሎ ዕዳጋ ተጻወቲ መሰረት ብምግባር ኣብቲ ዝበልጸ ናይ ጸወታ ዘመኖም ምስዝሰጋገሩ 
ዋግኦም ክንደይ ከምዝበጽሕ ኣሚታ ኣላ።  

-	 ሮይ ኪን (ማንዩንያትድ)                  38 ሚልዮን ፓውንድ
-	 ኤሪክ ካንቶና (ማን ዩናይትድ)            32 ሚልዮን ፓውንድ
-	 ግለን ሆድል  (ቶተንሃም)                 37 ሚልዮን ፓውንድ
-	 ፖል ጋስኮይን (ቶተንሃም)                65 ሚልዮን ፓውንድ
-	 ኣላን ሺረር (ኒውካስል)                   72 ሚልዮን ፓውንድ
-	 ጋሪ ሊነከር (ኤቨርቶን)                   50 ሚልዮን ፓውንድ
-	 ጆን ባርነስ (ሊቨርፑል)                   48 ሚልዮን ፓውንድ
-	 ኢያን ራይት (ኣርሰናል)                   45 ሚልዮን ፓውንድ
-	 ቶኒ ኣዳምስ (ኣርሰናል)                   33 ሚልዮን ፓውንድ
-	 ቴሪ ሄንሪ (ኣርሰናል)                      72 ሚልዮን ፓውንድ
-	 ፒተር ሽማይክል (ማንዩናትድ)           24 ሚልዮን ፓውንድ
-	 ጂያንፍራንኮ ዞላ (ቸልሲ)                42 ሚልዮን ፓውንድ
-	 ማይክል ኦወን (ሊቨርፑል)               65 ሚልዮን ፓውንድ
-	 ደኒስ በርካምፕ (ኣርሰናል)               43 ሚልዮን ፓውንድ
-	 ሪያን ጊግስ (ማንዩናይትድ)               53 ሚልዮን ፓውንድ 

ሎሚ እንተዝኸውን!

ን20 እንግሊዛውያን ክለባት ሓቚፉ ዝካየድ ውድድር ፕሪሜር ሊግ ብብዝሒ ተኸታተልቱ ኣብ ቅድሚት’ዩ ዝስራዕ። ኣብዚ ሊግ ዝርከባ ክለባት ዘለውወን 
ደገፍቲ ብቑጽሪ ኣዝዮም ብዙሓት ኢዮም። ጸወታ ኩዕሶ እግሪ ኣብ ስምዒት ዘጥሕል መድረኽ ከም ምዃኑ መጠን፡ ገለ ካብኣቶም ብዓወታት ጋንትኦም ወትሩ 
ክሕጎሱ፡ ብኣንጻሩ ካልኦት ድማ ብተደጋጋሚ ብስዕረት ዝድግፉወን ክለባት ኣብ ጎሂን ሓዘንን ክጽመዱ ምርኣይ ባህሪያዊ ኢዩ። “YouGov” ዝተባህለ ትካል ኣብ 
ልዕሊ 200 ሽሕ ደገፍቲ ክለባት ፕሪመር ሊግ ዘካየዶ መጽናዕቲ ምርኩስ ብምግባር ንባህሪያት ደገፍቲ 20 ክለባት’ቲ ሊግ ዝገልጽ ጽሑፍ ኣውጺኡ ኣሎ። ባህሪያት 
ደገፍቲ እተን ኣብ ሃገርና ብዙሕ ቁጽሪ ደገፍቲ ዘለወን ክለባት ኣርሰናል፡ ማን ዩናይትድ፡ ሊቨርፑልን ቸልሲን እዚ ይመስል።

ባህሪያትን ሰባዊ መንነትን

ኣልቦን ከምኡ ድማ ገታር ወይ ደረቕ ባህሪ ከኣ 
ይረኣዮም።
•	 ስምዒታውያን ምዃኖም ዝሕብሩ 

ደገፍቲ ክለብ ቸልሲ ኢዮም። እዞም ካብን ናብን 
ናይ ምንቅስቓስ ልምዲ ዘለዎም ደገፍቲ ጸወታን 
ምዝንጋዕን ኣዝዮም ይፈትዉ። ብኣንጻሩ ድማ 
ኣዝዮም ዓያሹ፡ ሓራቓትን ሕዙናትን ከምዝኾኑ 
ይንገር።

ዘዘውትሩዎም ንጥፈታት
•	 ካብ ጸወታ ኩዕሶ እግሪ ምዕዛብ 

ወጻኢ፡ ደገፍቲ ኣርሰናል ዘዘውትሩዎም ንጥፈታት 
ምጽሓፍ፡ ቼዝ ምጽዋትን ኣብ ሰደቃ (ጣውላ) 
ዝካየዱ ጸወታታትን የጠቓልል። ብዘይካ’ዚ ደገፍቲ 
ኣርሰናል ክውንኑዎ ዝብህጉ እንስሳ ዓሳ ኢዩ።

•	 ኣብ ኢንተርነት ዝተፈላለዩ ነገራት 
ምሻጥን ምግዛእን ዘዘውትሩ ደገፍቲ ማንዩናትድ፡ 
ስእልታት ምስኣልን ጸወታ ቼዝ ምጽዋትን’ውን 
ይፈትዉ። ርግቢት እታ እዞም ደገፍቲ ዝብህጉዋ 
እንስሳ ኢያ።
•	 ደገፍቲ ሊቨርፑል ደርፊ ቀንዲ 

ልምዶም ኢዮም። ናይ ቪዲዮ ጌይም ጸወታ 
ምጽዋት ከምኡ ከኣ ነገራት ኣብ ኢንተርነት 
ምሻጥን ምልዋጥን ከኣ ዝዉቱር ንጥፈታቶም 
ኢዩ። ክህልዎም ዝህንጠዩሉ እንሳሳ ድማ ከልቢ 
ኢዩ።
•	 ስምዒታውያን ደገፍቲ ቸልሲ 

ምስዕሳዕን ቅብኣ ምቕባእን የዘውትሩ።ኣብ ሰደቃ 
ዝግበሩ ጸወታታት’ውን ናይ ምዝውታር ልምዲ 
ኣለዎም። ድሙ ምውናን ከኣ ይብህጉ።

ዘድንቑዎም ስነጥበበኛታትን ዝመርጹወን 
መካይንን
•	 ጸሊም ኣመሪካዊ ተዋሳኣይ ክሪስ 

ታከር፡ ዕሉል ደጋፊ ኣርሰናል ኣቕራቢ መደብ 
ቲቪ ፒርስ ሞርጋን፡ ድምጻውያን ኒዮ፡ ኣሊሻ 
ኪስን ማይክል ጃክሰንን እቶም ብደገፍቲ ኣርሰናል 
ዝፍተዉ ዉልቀሰባት ኢዮም። ሆንዳ ዝዓይነታ 
መኪና ድማ ይመርጹ።
•	 ደገፍቲ ማንዩናይትድ ንድምጻውያን 

ቪክቶሪያ ቤክሃም (በዓልቲ ቤት ዴቪድ ቤክሃም)፡ 
ኣደልን ማይክል ጃክሰንን ከምኡ’ውን ንፍሉጥ 
ዳኛ መደብ ኣሜሪካን ኣይዶል ነበር ሲሞን ኮዌል 
የድንቑ። ዝመርጹወን መካይን ድማ ቫዩክሳል 
ዝዓይነተን ኢየን።
•	 ምስ ደገፍቲ ማንዩናይትድ ተመሳሳሊ 

ምርጫ መካይን ዘለወን ሊቨርፑላውያን ደገፍቲ 
ንእንግሊዛውያን ስነጥበባውያን ዝያዳ ኣድናቆት 
ኣለዎም። ተንታኒ ኩዕሶ እግሪ ዝኾነ ተጻዋታይ 
ሊቨርፑል ነበር ማርክ ላውሮ እቲ ብዝያዳ 
ዝፈትዉዎ ዉልቀሰብ ኢዩ።
•	 ኣፍቀርቲ ሙዚቃ ዝኾኑ ደገፍቲ 

ቸልሲ ብዝያዳ ንድማጻውያን ጃሰን ደሩሎ፡ ሻጊ፡ 
ቸሪ ኮል (በዓልቲ ቤት ኣሽሊ ኮል ዝነበረት)፡ ከሊ 
ሮውላንድን የድንቑ። ቶዮታ ዝዓይነተን መካይን 
ድማ ቀዳሞት ምርጫኦም ኢየን። 

እሞ እዚ ዝተገልጸ ባህርያትን ንጥፈታትን 
ኣብ ሃገረ እንግሊዝ ዝርከቡ ደገፍቲ እዘን 
ኣርባዕተ ክለባት ካብ ኮነ፡ ኣብ ሃገርና ትርከቡ 
ደገፍቲ’ኸ ባህርያትኩም ከመይ ይኸውን? እስከ 
ንሓድሕድኩም ተመያየጡ።

ኣድባዮር ንወላዲቱ ….
 ኣብ ዝሓለፈ ሰሙን ንደገፍቲ ጋንትኡ ድሕሪ ምንቃፉ ሂወት ኣብ ከተማ 

ለንደን ኣጸጊሙዎ ዘሎ ኢማኑዌል ኣደባዮር ውልቃዊ መነባብሮኡ’ውን ተዘሪጉ 
ከምዘሎ ተገሊጹ። ኣብ ኣፍሪቃዊት ሃገር ቶጎ ዝተወልደን ኣብ ትሕቲ 
መስመር ድኽነት ዝዓበየን ኣደባዮር ሳላ ጻዕሩን ድኻሙን ናብዚ በጺሑዎ 
ዘሎ ደረጃ’ኳ እንተበረኸ፡ ስድራቤቱ ብሓፈሻ ወላዲቱ ድማ ብፍላይ ኣዝያ 
ተጸጊማ ምህላዋ ይንገር። ናይዚ ቀንዲ ምኽንያት ከኣ ኣድባዮር ነታ 
ወላዲት ኣዲኡ ካብ መንበሪ ገዝኡ ክትወጽእ ስለዘገደዳ ኢዩ። ይኹን እምበር 
ኣ ደ ባ ዮ ር ን“ፒስ ኤፍኤም” ዝተባህለት ናይ ጋና ሬዲዮ ኣብ ዝሃቦ ሓበሬታ 

ወላዲቱ ካብቲ ገዛ ክትወጽእ ከምዘየገደዳን ብሰንኪ ዝፈጸመቶ በደል 
ብድሌታ ከምዝወጸትን ይገልጽ። ብተግባራት ወላዲቱ ከምዝሰከሐ ዝሕብር 

ኣደባዮር፡ ኣዲኡ ጠንቋሊት ከምዝኾነትን ነቲ ድሑር ተግባራት ከተቋርጾ ብተደጋጋሚ 
ከምዝተማሕጸናን ይዛረብ። 

ማጊ ዝተባህለት ሓፍቲ ኣደባዮር “ኢማኑኤል ንወላዲቱ ዝህባ ዝነበረ ገንዘብ ኣቋሪጹዎ ይርከብ። 
ዓይና ካብ ዘይርኢ’ውን እንሆ ዓመቱ ኣቑጺሩ ኣሎ።” ክትብል ኢያ ነታ መደበር ሬድዮ ገሊጻ። ብርእይቶ 
ሓፍቱ ኣመና ዝተቖጥዐ ኣደባዮር፡ “ብልዕሊ 1.2 ሚልዮን ፓውንድ ዝገዛእኩላ ገዛ፡ ካብ ኣፍልጦይ ወጻኢ 
ዘካረየት ሰብ ሓፍቲ ክትብሃል ትኽእል ዶ!!?” ክብል ንሕእፍቱ ድሕሪ ምውቃስ “ኣነ ምስታ ወትሩ ንዝኾነ 
ሰብ ኣደባዮር ብሩህ መጻኢ ዘለዎ ኮይኑ ኣይርእየን’ዩ ክትብል ትውዕል ኣደይ ብሓንሳብ ክነብር ከመይ’ሉ 
ይሕሰብ? ስለምንታይ ከ ይረኽባ ?” ክብል ብምረት ገሊጹ። ብምውሳኽ ከኣ ኩሎም ብዛዕባ’ዚ ጉዳይ 

ዝዛረቡ ወገናት ካብ ሕሜትን 
እቲ ጥንቆላዊ ተግብራቶምን 
ክቑጠቡ ብምሕባር 
“በጃኹም ሕደጉኑ” ክብል 
ተማሕጺኑ። ኣደባዮር ወላ’ኳ 
በደል ከምዘይብሉ ይገልጽ 
እንተሎ፡ ንሱ ሰሙናዊ 100 
ሽሕ ፓውንድ እናተኸፍለ፡ 
ወላዲቱ ናይ ማይ መትሓዚ 
ጎማታት፡ መዕጸዊ ሊኬቶታትን 
ካልእ ነገራትን ኣብ ጎደናታት 
እንዳሸጠት ምርኣይ እምብዛ 
ዘገርም ኢዩ። 

•	 ዝሓለፈ ሰሙን ኣብ ከተማ ለንደን ብዝተፈጥረ ኩነታት ከምዝተጎራፈጡ ዝተነግረሎም 
ስዊዘርላንዳውያን ተጻወትቲ ባይታ ቴኒስ ፈደረርን ዋውሪንካን ንዘጋጠመ ፍልልያቶም ብምፍታሕ ንሃገሮም 
ተዓዋቲት ውድድራት ዳቪስ ካፕ ክትከውን ኣብቂዖማ። ኣብቲ ኣብ ከተማ ሊል - ፈረንሳ ዝተኻየደ 
ናይ ፍጻመ ግጥም፡ ስዊዘርላንድ ንፈረንሳ 3-1 ኢያ ረቲዓታ። ኣብዚ ካብ ዓርቢ ክሳብ ሰንበት ዝተኻየደ 
ናይ ንጽልን ድርብን ግጥማት ፈደረረን ዋውሪንካን ሓሓንቲ ዓወት ኣቑጽሮም። ኣብቲ ግጥማት ጠንቂ 
ዘይምቅዳዎም ዝነበረት በዓልቲ ቤት ፈደረር ሚርካ ኣይተረኽበትን።
•	 ብራዚላዊ ብሉጽ ተጻዋታይ ሮናልዶ ውድድራት ፕሪመር ሊግ ንብራዚላውያን ተጻወትቲ 

ምቹእ ከምዝኾነ ገሊጹ። ኣብ ግዚኡ ኣብቲ ሊግ ናይ ምጽዋት ዕድል ዘይረኸበ ሮናልዶ፡ ሎሚ ኣብቲ 
ውድድር ዝርከቡ ብራዚላውያን ብሉጽ ብቕዓት የርእዩ ምህላዎም ብምግላጽ ፡ ቅልጣፈን ሓያል ናይ 
ምቅላስ መንፈስ’ቲ ሊግ ንብራዚላውያን መንእሰያት ምቹእ ከምዝኾነ ኣረዲኡ።
•	 በሃር ተጻዋታይ ክለብ ሮማ ፍራንቸስኮ ቶቲ “ባሎቴሊ ካብ ዝኾነ ወገን ምኽሪ ክቕበል ዝኽእል 

ሰብ ኣይኮነን” ክብል ወቒሱ። ባሎቴሊ ንርእይቶ ካልኦት ሰባት ዝሰምዓ ኣእዛን ከምዘይብሉ ዝገለጸ ቶቲ፡ ነቲ 
ጋናዊ ዝመበቆሉ ኢጣልያዊ ምኽሪ ይኹን ርእይቶ ናይ ምሃብ ሓሳብ ከምዘይብሉ ሓቢሩ። ቶቲን ባሎቴሊን 
ኣብ ግጥም ፍጻመ ኮፓ ኢጣልያ 2010 ኣብ ሜዳ ተባኢሶም ምንባሮምን ቶቲ ንባሎቴሊ ብምሃራሙ ካብ 
ሜዳ ብቀይሕ ካርድ ምብራሩን ይዝከር።
•	 ዛጊት ኣብ ዘካየዶም ውድድራት ዝኾነ ስዕረት ዘይገጠሞ ተጓሳጣይ ፍሎይድ መይዊዘር ካብቲ 

ግጥማት ብዝረኸቦ ዘይተኣደነ መጠን ገንዘብ ናይ 2014 ዝበዝሐ ኣታዊ ዝረኸበ ስፖርተኛ ተባሂሉ። እቲ 
ኣመሪካዊ ስፖርተኛ ኣብ 2014 ጥራይ ልዕሊ 66 ሚልዮን ፓውንድ ኣታዊ ረኺቡ ኣሎ። እቲ ዘገርም ከኣ 
ካብቲ ኣታዊኡ ብመውዓውዒታት ዝረኸቦ ዝኾነ ኣታዊ ዘይምህላዉ ኢዩ።። ኣብቲ ዝርዝር ከም ሮናልዶ፡ 
መሲ፡ ታይገር ዉድስ፡ ፈደረር፡ ናዳል፡ ሌብሮን ጄምስን ኮቢ ብሪያንት ዝኣመሰሉ ስፖርታውያን ይርከቡ።

እቲ
 ካ
ልእ

 ገ

ስፖ
ርታ

ው
ያን

 

እንታይከ ኣሎ ሓድሽ! 

ሃብቶም ጸጋይ

ስፖርት
ተስፋኣለም ገ/ዮሃንስ (ኲባ)

ሻምፕዮን ኩዕሶ መርበብ መበል 12 ስፖርታዊ 
ውድድራት ሓይልታት ምክልኻል ዝኾነት ክለብ 
ሓሬናን ኣብቲ ውድድራት ካልኣይ ደረጃ ዝሓዘት 
ክለብ ዓምበርበብን ኣብ ሃገራዊ ውድድራት ኩዕሶ 
መርበብ ንምስታፍ ይዳለዋ ኣለዋ። 
ብመሰረት ሓበሬታ ኣሰልጣኒ ክለብ ሓሬና 

ቴድሮስ ኣብርሃም (ኣታካ) “እቲ ዝካየድ ዘሎ 
ምድላዋት ሃገራዊ ፈደረሽን ኩዕሶ መርበብ 
ኤርትራ ካብ ሓደ ክሳብ ሸውዓት ታሕሳስ ኣብ 
ዘካይዶ ሃገራዊ ውድድር ንምስታፍ እዩ” ኢሉ። 
ኣታካ ቀጺሉ “ጋንታና ድሕሪ ናይ ከረን ዓወት 
ንከባቢ ሓደ ወርሒ ኣብ ዕረፍቲ ኢና ጸኒሕና፡ 
ይኹን እምበር ካብ ዝሓለፈ ሰሙን ኣትሒዝና 
ኣብቲ ንቡር ናይ ምድላው መስርሕ ኢና ዘለና። 
ተጻወትና ድማ ኣብ ጽቡቕ ኩነታት ይርከቡ።” 
ክብል ንምድላዋት ጋንታኡ ገሊጹ።
ኣሰልጣኒ ናይታ ኣብ ውድድራት ሓይልታት 

ምክልኻል 2014 ከረን፡ ካልኣይ ደረጃ ዝወጸት 

ሓሬናን ዓምበርበብን 
ይዳለዋ

ክለብ ዓምበርበብ፡ ዮናስ ገብረመድህን (ጢና) 
ብወገኑ “ድሕሪ ናይ ከረን ውድድር ተጻወትና 
ኣብ ተዛማዲ ዕረፍቲ እዮም ጸኒሖም” ምስ ቀጺሉ 
“ይኹን እምበር ኣብ ውድድር ብምጽናሕና 
ምድላዋትና ብኡ መጠን ከቢድ ኣይከውንን፡ 
ተጻወትና ድማ ኣብ እዋን ልምምዳት ኣብ ጽቡቕ 
ኣቃውማ ከም ዘለው ኢየ ተዓዚበ ዘለኹ፡ ስለዚ 
ጽቡቅ ንዳሎ ኣሎና።” ክብል ንህልው ምቅርራብ 
ጋንታኡ ንሃገራዊ ውድድር ኩዕሶ መርበብ 
ገሊጹ። 
ብመሰረት ሓበሬታ እዞም ኣሰልጠንቲ እቲ 

ሃገራዊ ውድድር ካብ ሓደ ክሳብ ሸውዓተ 
ታሕሳስ ኣብ ኣስመራ ዝካየድ ኮይኑ፡ ዞባታት 
ማእከል፡ ደቡብ፡ ዓንሰባን ጋሽ ባርካን ከምኡ ድማ 
ክልተ ክለባት ሚኒስትሪ ምክልኻል፡ ማለት ሓሬናን 
ዓምበርበብን ክሳተፋ እየን። 

ጨ/ዜ/መ/ሓ/ጎ/ሚኒ ምክልኻል   

ስእሊ - ሜሮን ሰመረስእሊ - ሚልዮን መስፍን

ኣርባዕተ ግዜ ብሉጽ ተጻዋታይ ኩዕሶ እግሪ 
ዓለምና ዝተሰምየ መሲ ዝሓለፈ ሰሙን ጋንትኡ 
ንሰቪያ ሓሙሽተ ብሓደ ኣብ ዝደሃኸትሉ ግጥም 
እዩ ነዚ ክብረወሰን ከመዝግቦ ክኢሉ። ንኣስታት 
ሓደ ወርሒ ኣቢሉ፡ ሰኣን ሓንቲ ሸቶ ምምዝጋብ 
ነዚ ክብረወሰን ካብ ምስባር ተዓንቂጹ ዝጸንሐ 
መሲ፡ ኣብ መወዳእታኡስ ባርሳ ንሰቪያ ብከምቲ 
ልዕል ኢሉ ዝተገልጸ 5ብ1 ኣብ ዝሰዓረትሉ ግጥም፡ 
ሃትሪክ ብምስራሕ እዩ ነዚ ክብሪ ክበቅዕ ክኢሉ። 
ንሱ ኣብታ ዕለት ነቲ ቴልሞ ዛራ ሒዝዎ 

ዝጸንሐ ክብረወሰን፡ ኣብ ሓንቲ ምሸት ተመዓራርዩ፡ 
ነቲ ክብረወሰን ሴሩን ብስሙ ኣናዊሕዎን ይርከብ። 
ድሕሪ እቲ ጸወታ መሲ ኣብ ዝሃቦ ቃል፡ ነቲ ክብሪ 
ንኹሎም ኣብ ኩሉ ዓወታቱ እጃሞም ዘበርከቱ 
ኣካላት ባርሴሎና ኪኸዉን ወፍይዎ ኣሎ። ኣብቲ 
ኣጋጣሚ መሲ ነቲ ክብረወሰን ኪሰብሮ ከም 
ዝኽእል ዝኾነ ይኹን ግምት ከም ዘይነበሮ ወሲኹ 
ኣረዲኡ። 
ንክብረወሰን ሸቶታት ላሊጋ ብ251 ኣብ 

1955 ዝሓዞ ቴልሞ ዛራ እዩ። መሲ ቀዳመይቲ 
ናይ ላሊጋ ሸቶኡ ኣብ 2005 ኣንጻር ኣልባስተ 
እዩ ኣመዝጊብዋ። “ነዛ ቀዳመይቲ ሸቶ ኣብ 
ዘመዝገብኩሉ እዋን፡ ክብረወሰን ክሰብር ይኽእል’የ 
ዝብል ነገር ኣብ ኣእምሮይ ኣይነበረን። ነዚ ኩሉ 
ክብሪ ዝበቓዕኩ ሳላ ሓገዝ ናይ ደቂ ጋንታይ እዩ። 
ኣብዚ እዋን’ዚ ምሳና ዘለዉን ዘየለዉን” ክብል ኣብ 
ናቱ ናይ ፈይስቡክ ገጽ ጽሒፉ። 
ክብረወሰን ምምዝጋብ ሸቶ ላሊጋ ሒዙ ዝነበረ 

መሲ ክብረወሰን ሸቶ ላሊ ጋ ጨቢጡ
ቴልሞ ዛራ ኣብ መበል 85 ዕድሚኡ’ዩ ኣብ 
2006 ዓሪፉ። ኣብቲ እዋን ገና ኮተቴ ዝነበረ መሲ 
ኣብ ናይ ላሊጋ ጸወታታት ሸውዓተ ሸቶታት 
ጥራይ እዩ ኣመዝጊቡ ኔሩ። እንተኾነ ግን ኣብ 
ናይ ሸሞንተ ዓመት ናይ ላሊጋ ጻንሖቱ እዩ ነዚ 
ክብረወሰን ክሰብር ክኢሉ። 
እዚ ገና ወዲ 27 ዓመት ዘሎ ተጻዋታይ ኣብዚ 

እዋን’ዚ ኣብ ጋንትኡ ዘለዎ ኣበርክቶ ናብ ከሻኒ 
ኮዓሳሱ፡ ማለት ፕለይ ሜከር ተቐይሩ እኳ እንተሎ፡ 
ነቲ ብዝሒ ሸቶታት ከደይቦ ምዃኑ ብዙሓት 
ይሰማምዑ። 
ኣብ ታሪኽ ህይወት ሊዮነል መሲ እታ 

ከም ዝዓበየት ጥርዚ እትጽዋዕ ዓመተ ስፖርት 
2011/12 እያ። ኣብዛ ዓመት እዚኣ መሲ 73 
ሸቶታት ከመዝግብ እንከሎ፡ ካብዚ እቲ 50 ኣብ 
ግጥማት ላሊጋ እዩ ኔሩ። እዚ ናይ ላሊጋ ብዝሒ 
ሸቶታት ክሳብ ሕጂ ብዝኾነ ተጻዋታይ ዘይተበጽሐ 
መጠን’ዉን እዩ። 
ፐፐ ጓርዲዮላ ኣሰልጣኒ ባርሴሎና ኣብ 

ዝነበረለን ኣርባዕተ ዓመታት መሲ፡ 38፡ 47፡ 
53 ከምኡ’ዉን 73 ሸቶታት ኣመዝጊቡ። ቲቶ 
ቪላኖቫ መዝነት ምስልጣን ባርሴሎና ኣብ 
ዝተረከበሉ መሲ 46 ሸቶታት ኣቑጺሩ ኣብ 
ዓመተ ስፖርት 2012/2013። ኣብዛ ዓመት እዚ 
መሲ ካልእ ኣገዳሲ ክብረወሰን’ዉን ጨቢጡ 
እዩ። ኣብ 19 ተኸታተልቲ ናይ ላሊጋ ግጥማት 
ሸቶ ብምምዝጋቡ። መሲ ኣብታ ማህረምቲ 
ዘጋጠመትሉ ዓመተ ስፖርት 2013/14’ዉን ኣብ 
ትሕቲ ኣሰልጣኒ ጀራርዶ ማርቲኖ እንከሎ፡ 28 
ሸቶታት ኣመዝጊቡ ኔሩ። 
ስድራቤት ዛራ መሲ ነቲ ክብረወሰን ብምስባሩ 

ሕጉሳት ምዃኖም እዮም ዝገልጹ ዘለዉ። ጓሉ 
ንዛራ ዝኾነት ካርመን ንኣብነት “ኣቦይ ብኣካል 
ኔሩ እንተዝኸዉን ኣመና ምተሓጎሰ። መሲ ድማ 

ነቲ ክብሪ ምብጽሑ ይግብኦ’ዩ” ክትብል ተዛሪባ። 
መሲን ዛራን ብስታቲስቲካዊ ጸብጻብ ኪወዳደሩ 
እንከዉ፡ ዛራ ኣብ 277 ግጥማት 251 ሸቶታት 
ከመዝግብ እንከሎ፡ መሲ ግን ኣብ 289 ግጥማት 
እዩ 253 ሸቶታት ኣመዝጊቡ። ብዘይካዚ መሲ 
368 ሸቶታት ብምምዝጋብ በዓል ክብረወሰን  
ክለብ ባርሰሎና እውን እዩ። 
ሊዮነል መሲ 205 ብጸጋማይ እግሩ፡ 39 

ብየማናይ እግሩ፡ ሸሞንተ ብርእሱ፡ ሓንቲ ድማ 
ብዘይተፈልጠ ኣገባብ ነዚ ብዝሒ ሸቶታት ብስሙ 
ከም ዘመዝገቦ ዝተፈላለያ ማዕከናት ዜና ይገልጻ 
ኣለዋ። 
ኣብዚ ቅንያት መሲ ባዕሉ ናይ ባርሰሎና 

ጻንሖቱ ዳግመ ግምት ከም ዝገብረሉ ካብ ዝገልጽ 
ንደሓር፡ ዝተፈላለየ ርእይቶታት ይቐርብ ኣሎ። 
መሲ ብዛዕባዚ “መብዛሕትኡ ግዜ ነገራት ከም 
ዝወጠንካዮም ኣይከዱን እዮም። ድልየተይ ናይ 
ጸወታ ዘመነይ ኣብዛ ክለብ ክዛዝም እዪ ኔሩ። 
ይኹን እምበር ኣብዚ ግዜዚ ነዚ ድልየታተይ 
ዳግመ ግመት ክገብረሉ ዝድርኸኒ ነገራት 
ይኽሰት ኣሎ።” ክብል ገሊጹ እዩ።  ብመሰረት 
ገለገለ እሙናት ደገፍቲን ፈለጥቲ ውሽጢ ክለብ 
ባርሰሎና ምምጻእ ነይማር ናብዛ ክለብ ንምኻድ 
መሲ ዝእምት እዩ ክብሉ ካብ ዝገልጽዎ ነዊሕ 
እዋን ሓሊፉ ኣሎ። ሮናልዲኖ ኣብ ካምፕ ኑ 
ዝነገሰ ንበይኑ ኮኾብ እዩ ኔሩ። ምምጻእ መሲ ምስ 
ምጉዳል ብቕዓት ሮናልዲኖ ተወሲኽዎ፡ ሮናልዲኖ 
ካብታ ክለብ ክፋኖ ደሪኹ። ዝብሉ እቶም ፈለጥቲ 
ውሽጢ፡ ምምጻእ ነይማር በዚ መገዲ ክረአ ከሎ፡ 
ክልተ ከዋኽብቲ ኣብ ሓንቲ ክለብ ክቕጽሉ ዘሎ 
ተኽእሎ ጸቢብ ብምዃኑ ኣብ ዝተናወሐ ግዜ መሲ 
ነዛ ክለብ ከም ዝገድፋ ይእምቱ። ህልው ዋጋ መሲ 
200 ሚልዮን ፓውንድ ምዃኑ ኣብ ዝግለጸሉ 
ዘሎ እዋን መዓርፎኡ ኣበይ ኮን ይኸውን?  

ዝሓለፈ ሰኑይ 23 ሕዳር 
2014 ናይ ምድብ ዕጫ ንዋንጫ 
ሃገራት ላቲን ኣመሪካ ወዲቑ። እቲ 
ውድድር ዝመጽእ ዓመት ኣዋርሕ 
ሰነን ሓምለን ኣብ ቺለ ክካየድ እዩ። 
ኣብዚ ውድድር ዓሰርቲኤን ሃገራት 
ደቡብ ኣመሪካ ብቐጥታ ክሳተፋ 
ከለዋ፡ ክልተ ሃገራት ድማ ይዕደማ። 
በዚ መሰረት ኣብቲ ዝመጽእ ዓመት 
ዝካየድ ውድድር ሃገራት ሜክሲኮን 
ጀማይካን ብዕድመ ክሳተፋ እየን። 
በቲ ዝወጸ ዕጫ መሰረት ኣብ ጉጅለ ሀ ኣኣንጋዲት ቺለ፡ ሜክሲኮ፡ ኢኳዶርን ቦሊቭያን። ኣብ ጉጅለ ለ 
ኣርጀንቲና፡ ሻምፕዮን ዝሓለፈ ዓመት ኡራጓይ፡ ፓራጓይን ጀማይካን። ኣብ ጉጅለ ሐ ድማ ብራዚል፡ 
ኮሎምብያ፡ ፔሩን ቨነዝዌላን ተመዲበን ኣለዋ። 

ዕጫ ዋንጫ ሃገራት ላቲን ኣመሪካ ወዲቑ

ሻምፕዮንስ ሊግ ኤውሮጳ

ሓምሻይ ዙርያ ናይ ምድብ ግጥማት ሻምፕዮንስ 
ሊግ ኤውሮጳ ሎሚ ምሸት ውን ቀጺሉ ከምሲ እዩ።

መደብ ጸወታ ሻምፕዮንስ ሊግ 
ኤውሮጳ

ኣት.ማድሪድ ኣንጻር ኦሎምፒያኮስ ሰዓት 10፡45
ማልሞ ኣንጻር ጁቬንቱስ  ሰዓት 10፡45

ባስል ኣንጻር ርያል ማድሪድ  ሰዓት 10፡45
ሉዶ ራዝጅ ኣንጻር ሊቨርፑል  ሰዓት 10፡45
ባየርለቨርኩሰን ኣንጻር ሞናኮ  ሰዓት 10፡45

ኣርሰናል ኣንጻር ቦርስያ ደርትመንድ  ሰዓት 10፡45
ኣንደርለኽት ኣንጻር ጋላታስራይ   ሰዓት 10፡45

ዘኒት ኣንጻር በነፊካ  ሰዓት 8፡00

ስጳኛዊ ኢከር ካስያስ  ንብሉጽ ሓላው ልዳት 2014 ተሓጽዩ። እቲ ሓላው ልዳት ክለብ ርያል ማድሪድ 
ካብ 2008 ክሳብ 2012 ነዚ ሽልማት ብሒትዎ ዝነበረ ኮይኑ፡ ዝሓለፈ ዓመት ኣብ ውድድር ዋንጫ ዓለም 

ብዘርኣዮ ድኹም ምንቅስቓስን ኣብ 
ክለቡ ብዝተሰለፎ ውሑድ ግጥማትን 
ነዚ ሽልማት ብምሕጻዩ ኣገራሚ ኮይኑ 
ቀሪቡ ኣሎ። ምስ ካሲያስ ነዚ ሽልማት 
ተረቑሖም ዘለው ናይ ቸልሲን በልጁምን 
ሓላው ልዳት ኮርቶኣ፡ ናይ ጀርመንን 
ባየር ሙኒኽን ማኑኤል ኖውየር፡ ናይ 
ጁቬንቱስን ኢጣልያን ቡፎን ናይ 
ባርሰሎና ብራቮን ይርከብዎ።  

ብሰኑይ 24 ሕዳር ኣብ ዝተኻየደ ግጥም ኩዕሶ 
እግሪ ቀጺሉ ኔሩ። ኣዳል ኣንጻር መረብ ኣብ 
ዘካየደኦ ጸወታ፡ ጋንታ መረብ ኣብ መጀመርታ 
20 ደቒቕ፡ ብቴድሮስ ግርማይ መሪሕነት 
ሒዛ እኳ እንተነበረት፡ ገና ሓጎሳ ከይወደአት 
ኣብ መበል 21 ደቒቕ ጋንታ ኣዳል ብገዲም 
ተጻዋታያ፡ የውሃንስ ኣፈወርቂ ብዝረኸበታ 
ሸቶ ተመዓራርየን። እቲ ግጥም ጽቡቕ ረስኒ 
እኳ እንተነበሮ ብድሕሪኡ ዝተመዝገበ ሸቶ 
ብዘይምንባሩ ግን 1ብ1 ተፈላልየን
ኣብቲ ዕለት እቲ ድሒረን ጸወትአን ዘካየዳ 

ጋንታታት ኣልጌንን ኪሎማን እየን። እቲ ጸወታ 
ካብ መጀመርትኡ ጽቡቕን ማራኽን ብምንባሩ፡ 
ከምኡ’ውን ደገፍቲ ኣልጌን ንጋንትኦም 
ብዝህብዎ ዝነበሩ ደገፍ ነቲ ግጥም ዝያዳ 

ስፖርታዊ ውድድራት ማእከላይ ግንባር 
ብውዕዉዕ መንፈስ ይቕጽል  

መቐረት ሂብዎ። ብኸምዚ ረስኑ ሓልዩ ዝቐጸለ 
ጸወታ ኣብ መበል 27 ደቒቕ፡ ፊልሞን ምስግና 
ናይ ጋንታ ኪሎማ፡ ካብ ኣስታት 20 ሜትሮ 
ቀሊዑ ምስ ሰኪዐት ዝጸንበራ ኩዕሶ፡ ፈላሚት 
ሸቶ ናይቲ ግጥም ኔራ። ሸቶ ተመዝጊብዎም 
ደገፎም ዘየቋረጹ ደገፍቲ ኣልጌን ንሞራል 
ተጻወቶም ኣበሪኾም ቀጸልዎ። ጸወታ ብኸምዚ 
እናቀጸለ ኣብ ተወሳኺ ግዜ ናይ ቀዳማይ እብረ 
ተስፋልደት ኢዮብ ናይ ኣልጌን ንጋንትኡ ማዕረ 
ትገብር ሸቶ ብምምዝጋቡ 1ብ1 ዕረፍቲ ኮነ። 
ድሕሪ ዕረፍቲ ዝያዳ ዝረሰነ ጸወታ ኣብ መበል 
52 ደቒቕ ፊልሞን ምስግና ናይ ኪሎማ ንዕኡን 
ንጋንትኡን ክልአይቲ ሸቶ ኣመዝጊቡ። ጋንታ 
ኣልጌን ብገዲምን ምኩርን ተጻዋታያ፡ ጅኔ 
ልቸንሶ ኣብ መበል 69 ደቒቕ ማዕረ እትገብር 
ሸቶ ረኺባ፡ ብድሕሪኡ ግን ዝተመዝገበ ሸቶ 
ብዘይምንባሩ፡ ጸወታ 2ብ2 ተዛዚሙ። 

ብተወሳኺ ኣብቲ ዕለት ናይ 800 ሜትሮ 
ናይ መጻረዪ ውድድር ጉያ ተኻይዱ። 
እዚ ከምዚ ኢሉ እንከሎ፡ ብሰሉስ 25 

ሕዳር ኣብ ዝተኻየደ ግጥማት ኩ/መርበብ፡ 
ጋንታት መረብን ኣልጌንን ንካልኣይ ግዚአን 
ዓወት ኣመዝጊበን። ኣብቲ ዝተኻየደ ግጥም 
መረብ ንኣዳል ብገፊሕ 3 ብ 0 ክትዕወተላ 
ከላ፡ ጋንታ ኣልጌን ከኣ 3 ብ 1 ኣብ ልዕሊ 
ኪሎማ ተዓዊታ። ኣብ ግጥም መረብን ኣዳልን፡ 
ተጻዋታይ ጋንታ መረብ ሳሚኤል ሓድሽ፡ 
ንጋንታኡ ኣብ ምውህሃድ ዝለዓለ ተራ ኔርዎ። 
ተጻዋታይ ጋንታ ኪሎማ ኣስመሮም ኣብ ግጥም 
ኣንጻር ኣልጌን ዘርኣዮ ብቕዓትን ምንቅስቓስን 
ዝነኣድ ኔሩ።   

መሓሪ ተስፋይ 
ጨ/ዜና ሓ/ጎ/ማእከላይ ግንባር

ጀማል መሓመድኣማን

ፖሊስ ኣመሪካ፡ ንጸሊም ኣመሪካዊ 
ኮተቴ ንዝቐተለ ጻዕዳ ኣመሪካዊ ፖሊስ 
ናጻ ድሕሪ ምባሉ ኣብ ከተማ ፈርጉሰንን 
ካልኦት ከባቢታት ኣመሪካን ሓያል ህዝባዊ 
ተቓውሞ ይካየድ ኣሎ።
ኣብቲ ኣብ ከተማ ፈርጉሰን ዝርከብ 

መደበር ፖሊስ ዝተኣከቡ፡ ብኣሽሓት 
ዝቑጸሩ ጸለምቲ ኣመሪካውያንን 
ምስኣቶም ዝደናገጹ ጸዓዱን በቲ ቤት 
ፍርዲ ንዝተዋህበ መግለጺ ድሕሪ 
ምስምዖም ኣእማንን ካልእ ነገራትን ናብ 
ፖሊስ ክድርብዩ ከምዝጀመሩ ቢቢሲ 
ኣብሪሁ።
እቶም ክቱር ቑጠዐ ዝንጸባረቖም 

ሰልፈኛታት፡ መካይን ከምዘቃጸሉ፡ ናይ 
ፖሊስ መካይን ከምዝዘረፉን ንገለ 
ካብኣተን ድማ ሓዊ ከምዝረኩዕለንን 
ከምኡ’ውን ቤት መድሃኒትን ናይ ፒሳ 
ድኳንን ዝርከቦ ብርክት ዝበለ ብሕታዊ 
ኣብያተ ንግዲ ከምዘንደዱ ቢቢሲ 
ብተወሳኺ ኣረጋጊጹ።
ኣብቲ ተቓውሞ ብዘይካዚ ሓያሎ  

ናይ መንበሪን ኣብያተ ጽሕፈትን 
ህንጻታት ከምዝዓነወን ከምእተዘምተን 

ጸሊም ኣመሪካዊ ዝቐተለ ፖሊስ ናጻ 
ብምባሉ ዕግርግር ተፈጢሩ

ዝጠቐሱ ምንጭታት ከተማ ፈርጉሰን፡ 
ፖሊስ ነቶም ተቓወምቲ ንምብታን ጎነጽ 
ከምእተጠቕሙን ጠያይት ከምዝተኰሱን 
ብተወሳኺ ኣረጋጊጾም። 
ቤት ፍርዲ ከተማ ፈርጉሰን፡ እቲ ዳረን 

ዊልሶን ዝተባህለ ጻዕዳ ኣባል ፖሊስ፡ 
ንጸሊም ኣመሪካዊ ማይክል ብሮውን 
ደይ መደይ ኢሉ ከምዝቐተሎ ዝገልጽ 
ጭብጢ ስለዘይተረኽበ ናጻ ክብሎ 
ከምዝወሰነ ሓቢሩ።
እቲ ጸሊም ኣመሪካዊ ኣብ ዝተቐትለሉ 

ህሞት ዝኾነ መከላኸሊ ከምዘይነበሮን 
ተጻባኢ ስጉምቲ ከምዘይወሰደን ዝጠቕሱ 
ስድራቤት መዋቲን ኣብታ ከተማ ዝነብሩ 
ጸለምቲ ኣመሪካውያንን፡ እቲ ጻዕዳ ፖሊስ 
ንብሮውን ጸሊም ብምዃኑ ጥራይ 
ከምእተሳህሎ ብምረት ክገልጹን በብእዋኑ 
ተቓውሞታት ከስምዑን ጸኒሖም’ዮም።
ፈርጒሰን ድሕሪ’ቲ ብ9 ነሓሰ 

ዝተፈጸመ ቅትለት ብቐጻሊ ግዳይ ህዝባዊ 
ተቓውሞን ዕግርግርን ኮይና ከምእትርከብ 
ዝፍለጥ’ዩ።ሓደ ሲሶ ካብ ግዳያት ዘይሕጋዊ 

ምስግጋር ደቂ ሰብ ህጻናት ምዃኖም ኣብ 
ምቁጽጻር ገበናትን ዕጸፋርስን ዝነጥፍ ኣካል 
ውድብ ሕቡራት ሃገራት ኣፍሊጡ።
እቲ ትካል ትማሊ ኣብ ዝሃቦ መግለጺ፡ 

ካብቶም ካብ 2007 ክሳብ 2010 ግዳያት 
ምስግጋግርን መሸጣን ደቂ ሰብ፡ እቶም 
5% ጥራይ ህጻናት ዝነበሩ፡ ኣብ ዝሓለፈ 
ሰለስተ ዓመት እቲ ኣሃዝ ብዕጽፍታት 
ከምዝወሰኸን ግቡእ ቈላሕታ ክወሃቦ 
ከምዝግባእን ኣብሪሁ።
ብመሰረት እዋናዊ ጸብጻብ ውድብ 

ሕቡራት ሃገራት፡ 70% ካብቶም ግዳያት 
ዘይሕጋዊ ምስግጋርን መሸጣን ደቂ ሰብ፡

“1/3 ካብ ግዳያት ዘይሕጋዊ 
ምስግጋርን መሸጣን ደቂ ሰብ 

ህጻናት’ዮም” ው.ሕ.ሃ.

ደቀንስትዮ’የን።
እቲ ጸብጻብ ብተወሳኺ፡ ህጻናት 

ብመልክዕ ኮትሮባንድ ካብን ናብን ሃገራት 
ናይ ምስላዂ ተግባር ኣብዚ እዋን’ዚ 
እምብዛ ገኒኑ ከምዘሎን እዚ ድማ ኣብ 
ማእከላይ ምብራቕ ኤስያን ኣፍሪቃን 
ኣውራ ከምዝኽሰትን ገሊጹ።
ኣብዚ ሒዝናዮ ዘለና ዓመት፡ 30 ሽሕ 

ደቀንስትዮ ብመልክዕ ዘይሕጋዊ ምስግጋርን 
መሸጣን ናብ ሃገራት ኤውሮጳ ከምዝሰልኳ 
ከምእተገብረን፡ እቶም ኣሰጋገርቲ ኣብ 
ኢንዱስትሪ ምንዝርናን ካልእ ምስኡ 
ዝተኣሳሰር ዕማማትን ከዋፍሩወን 
ምዃኖምን ጸብጻባት የመልክቱ።

ፕረዚደንት ሩስያ ቭላድሚር ፑቲን፡ 
ኣመሪካ ንሩስያ ክተንበርክኻ’ያ ትሕልን 
ዘላ” ክብል ‘ህዝባዊ ግንባር መላእ ሩስያ’ 
ኣብ ዝተባህለ መጋባእያ ኣብ ዘቕረቦ 
መደረ ከሲሱ።
“ዋሽንግቶን ብዋጋ ሩስያ እያ 

ሽግራታ ክትፈትሕ ትህቅን ዘላ” ዝበለ 
ፕረዚደንት ፑቲን፡ እንተኾነ ሩስያ ኣብ 
ታሪኻ ብዝኾነት ሃገር ተንበርኪኻ 
ከምዘይትፈልጥን ብሕጂ’ውን ንሩስያ 
ከተንበርክኽ እትኽእል ሃገር ክትህሉ 
ዘይሕሰብ ከምዝኾነን ሰበ-ስልጣን ኣመሪካ 
ክግንዘቡ ከምዝግባእ ገሊጹ።
ኣብ መንጐ ኣመሪካን ሩስያን ተፈጢሩ 

ዘሎ ኩሉንትናዊ ምትፍናን፡ ኣብ ጸሊም 
ባሕሪ እትርከብ ናይ ዩክሬይን ዞባ ዝነበረት 
ክረምያ ብህዝባዊ ረፈረንደም ናብ ሩስያ 
ድሕሪ ምጽንባራ’ዩ ዝያዳ ከሪሩ።
ኣቐዲሙ ሚኒስተር ጉዳያት ወጻኢ 

ሩስያ ሰርገይ ላቭሮቭ፡ ኣመሪካ ኣብ 
ውሽጣዊ ጉዳያት ሩስያ ክትገብሮ እትፍን 

“ኣመሪካ ክተንበርክኸና’ያ ትሕልን ዘላ” 
ፕረዚደንት ሩስያ

ዘላ ምትእትታው ንመንግስቲ ፕረዚደንት 
ፑቲን ንምዕላው ዝዓለመ ምዃኑ ከሲሱ 
ነይሩ’ዩ።
ብኻልእ ወገን፡ ሩስያ ኣብ ልዕሊኣ 

ብምዕራባውያን ሃገራት ድሕሪ ዝተወሰነ 
እገዳ፡ ዓመታዊ 40 ቢልዮን ዶላር 
ክትከስር ምዃና ሚኒስተር ፋይናንስ’ታ 
ሃገር ገሊጹ።
እቲ ሩስያዊ ሚኒስተር ብተወሳኺ 

ሃገሩ ብሰንኪ’ቲ ኣብ ዋጋ ነዳዲ ዝርአ 
ዘሎ ምቅይያር ኣብ ውሽጢ ሓደ ዓመት 
ክሳብ 100 ቢልዮን ዶላር ክሳራ ክገጥማ 
ከምዝኽእል ኣተሓሳሲቡ።
ሩስያን ኣመሪካን ልዕሊ 95% ካብ 

ጠቕላላ ኑኲሌሳዊ ኣጽዋር ክውንና 
እንከለዋ፡ ሩስያ 11 ሽሕ፡ ኣመሪካ ድማ 10 
ሽሕ ኣቶማዊ ቦምብ ከምዘለወን ጸብጻባት 
የረድኡ።

ዜና ብሓጺሩ
ኣመሪካ
ጸሓፊ ምክልኻል ኣመሪካ ቻክ ሃገል ካብቲ ልዕሊ ክልተ ዓመት ዝጸንሓሉ 

መዝነት ክለቅቕ ምዃኑ ቢቢሲ ኣፍሊጡ።
እቲ ኣብ ውግእ ቬትናም ዝተሳተፈ፡ ወዲ 68 ዓመት ምኩር ወተሃደር፡ 

ዝሓለፈ ወርሒ ኣብ ዘቕረቦ ጸብጻብ፡ ምምሕዳር ዋሽንግቶን ኣብ ጉዳይ ሶርያን 
ዕጡቓት ዳዕሽን ንዝኽተሎ ዘሎ ኣካይዳ፡ ስትራተጂያዊ ጌጋ ምዃኑ ብትሪ 
ወቒሱ ብምንባሩ፡ ቀንዲ ምኽንያት መውረዲኡ ንሱ ከይኮነ ከምዘይተርፍ 
ጸብጻባት ኣረዲኦም።
እቲ ላዕለዋይ በዓል ስልጣን ኣመሪካ፡ ዝትክኦ ሰብ ክሳብ ዝምዘዝ ኣብ ስርሑ 

ክጸንሕ ምዃኑ ተፈሊጡ። 

ዒራቕ
ኣብ ዒራቕ፡ ርእሰ ከተማ ባቕዳድ ብ24 ሕዳር ብዝተኻየደ መጥቃዕቲ ቦምባ 

10 ሰላማውያን ሰባት ከምእተቐትሉን 30 ካልኦት ከምዝቘሰሉን ማዕከናት ዜና 
ገሊጸን።
እቲ መጥቃዕቲ መን ከምዝፈጸሞ ዝተፈልጠ ነገር’ኳ እንተዘየለ፡ ምንጭታት 

ግና ከምዚ ዓይነት መጥቃዕቲ ኣብ ዒራቕ ኣብ ዝፍጸመሉ እዋን ንዕጡቓት 
ዳዕሽ’ዮም ሓላፍነት ዘሰክምዎም።
ብ23 ሕዳር ኣብ ከተማ ዩስፍያህ፡ ኣብ ሓደ ዕዳጋ ብዝተፈጸመ መጥቃዕቲ 

ቦምብ ብውሑዱ ሸውዓተ ሰባት ከምእተቐትሉን ልዕሊ ደርዘን ከምዝቘሰሉን 
ይዝከር።
ኣብ ዝሓለፈ ወርሒ ጥቅምቲ ኣብ ዒራቕ 856 ሰላማውያን ሰባትን 417 

ኣባላት ጸጥታን ከምእተቐትሉ ውድብ ሕቡራት ሃገራት ገሊጹ ምንባሩ ድማ 
ኣይርሳዕን።

ፖርቱጋል
ብብልሽውና ተኸሲሱ ኣብ ቤት ማእሰርቲ ዝርከብ ቀዳማይ ሚኒስተር 

ፖርቱጋል ነበር ጆዘ ሶቅራጠስ፡ ኣብ ቀይዲ ክቕጽል ከምእተወሰነ ተሓቢሩ።
እቲ ወዲ 57 ዓመት ፖለቲከኛ ብዓርቢ ካብ ከተማ ፓሪስ ናብ ዓዱ 

እናተመልሰ እንከሎ ኣብ ቀይዲ ከምዝኣተወን ሰለስተ ለይቲ ኣብ ቤት ማሕቡስ 
ከምዝሓደረን ቢቢሲ ኣረዲኡ።
እቲ መራሒ ነበር ኣብ ቀይዲ ክጸንሕ ዝተወሰነ፡ ኣብ ምስግጋር ገንዘብን 

ንጥፈታት ባንክን ብልሽውና ከምዝተፈጸመ ዝእንፍት ሓደ ሓደ ጭብጥታት 
ስለዝተረኽበ ምዃኑ እቲ ምንጪ ኣገንዚቡ።
ጆዘ ሶቅራጠስ ካብ 2005 ክሳብ 2011 እዩ ንፖርቱጋል መሪሑዋ።


